
1 Inngangur   
Á  jörðinni  Heyklif  við  sunnanverðan  Stöðvarfjörð  í  Fjarðabyggð  er  stefnt  að  uppbyggingu                        
ferðaþjónustu  þar  sem  gert  er  ráð  fyrir  gistiaðstöðu  í  hóteli  og  stökum  húsum  og                            
veitingaþjónustu,   alls   11.000   m 2 ,   auk   vegabóta.  

Fyrirhuguð  uppbygging  fellur  undir  lög  um  mat  á  umhverfisáhrifum  nr.  106/2000,  sbr.  tölulið                          
12.05  í  1.  viðauka  laganna  og  fylgir  því  umhverfisskýrsla  tillögunni  þar  sem  gerð  er  grein  fyrir                                
mögulegum  umhverfisáhrifum  framkvæmdarinnar.  Í  kafla  6  er  samantekt  umhverfisskýrslunnar.                  
Framkvæmdin  er  tilkynningaskyld  til  Skipulagsstofnunar  sem  mun  taka  ákvörðun  um  hvort                      
framkvæmdin   skuli   háð   mati   samkvæmt   lögum.  

 
Mynd   1:    Kambanes   við   sunnanverðan   Stöðvarfjörð.  

2 Umhverfi   og   staðhættir  
Kambanes  er  ysti  hluti  fjallgarðsins  sem  skilur  að  Stöðvarfjörð  og  Breiðdal.  Á  Kambanesi  er  jörðin                              
Heyklif,  gömul  bújörð,  en  búskapur  þar  hefur  lagst  af.  Á  miðju  nesinu  er  Kambahnúta,  klettaborg                              
sem  rís  um  81  m  yfir  sjávarmál.  Aðkoma  að  svæðinu  er  frá  Þjóðvegi  1  um  Heyklifsveg,  við  enda                                    
Hvalsnesháls.  Vegurinn  liggur  inn  nesið,  framhjá  Kambahnútu,  að  bænum  Heyklifi.  Þar  stendur                        
íbúðarhús,  hlaða  og  útihús  og  á  suðurhluta  nessins  eru  gömul  gróin  framræst  tún  sem  ekki  hafa                                
verið  nytjuð  í  þó  nokkurn  tíma.  Yst  á  nesinu  er  Kambanesviti  og  á  toppi  Kambahnútu  er  veðurstöð                                  
og  fjarskiptamastur.  Næstu  þéttbýli  eru  Stöðvarfjörður  og  Breiðdalsvík  sem  eru  í  um  það  bil  11                              
km   og   9   km   akstursfjarlægð   frá   Heyklifi,   sjá   mynd   3.  

Svæðið  einkennist  af  móum,  melum  og  klapparholtum  sem  eru  fremur  jarðvegsrýr.  Klettabrúnir                        
eða  klettakambar  stallast  þvert  á  nesið.  Strönd  Kambaness  er  vogskorin  og  klettótt  og  fjörur  eru                              
litlar.   Flatlendi   er   á   nokkrum   stöðum   á   milli   stallanna,   auk   manngerðra   túna   og   tjarnar.   

Nokkuð  graslendi  er  á  milli  klettanna  en  mólendi  og  mosi  einkennir  stóran  hluta                          
gróðurþekjunnar.  Víða  er  talsverður  votlendisgróður.  Lífríki  svæðisins  einkennist  af  nálægð  við                      
sjóinn  og  mikið  líf  er  í  sjónum  meðfram  nesinu.  Fuglalíf  er  mest  við  ströndina  og  þá  á  varptíma  á                                      
vorin.   Sjófuglar   eru   algengastir   en   mó-   og   vaðfuglar   ofar   á   nesinu.  

Byggingar  við  bæinn  Heyklif  voru  reistar  á  árunum  1940,  1953  og  1999  og  eru  því  ekki  friðaðar  né                                    
umsagnarskyldar  til  Minjastofnunar.  Kambanesviti  var  reistur  árið  1922  og  er  því                      
umsagnarskyldur  sbr.  lög  um  menningarminjar  nr.  80/2012  en  ekki  er  gert  ráð  fyrir                          

framkvæmdum  við  vitann.  Fornleifaskráning  hefur  farið  fram  á  svæðinu  og  eru  minjar  sýndar  á                            
deiliskipulagsuppdrætti   en   skráningarskýrslu   er   ekki   lokið.   

3 Fyrirhuguð   uppbygging  
Stefnt  er  að  því  að  ferðaþjónusta  á  svæðinu  verði  í  háum  gæðaflokki  og  öll  uppbygging  verði                                
metnaðarfull  og  vönduð.  Í  tillögu  að  deiliskipulagi  er  gert  ráð  fyrir  að  heildarbyggingarmagn  verði                            
allt  að  11.000  m 2  á  aðskildum  lóðum  þar  sem  m.a.  verða  veitingastaður,  hótelbygging  og  bústaðir.                              
Gistiaðstaða  verði  fjölbreytt  með  það  að  markmiði  að  gestir  njóti  nálægðar  við  náttúruna  á  ólíkan                              
hátt.  Byggingar  á  svæðinu  verða  á  1-2  hæðum.  Hönnun  bygginga  og  annara  mannvirkja  á                            
svæðinu  mun  miða  að  því  að  þær  falli  sem  best  að  landslaginu  og  náttúrulegu  umhverfi.  Í                                
deiliskipulagstillögu  eru  settir  skilmálar  sem  lúta  að  ásýnd  svæðisins  og  lögð  er  áhersla  á  að                              
byggingar,  vegir,  aðkomur,  göngustígar  og  önnur  mannvirki  falli  vel  að  náttúru  svæðisins.                        
Landeigendur  hafa  áætlað  gestafjölda  til  ársins  2027  og  er  fjöldi  gistirýma,  umfang  mannvirkja  og                            
fjöldi   bílastæði   ákvarðað   út   frá   fjölda   gesta.  

  Ártal   2021   2022   2023   2024   2025   2026   2027  
  Gestafjöldi   5.840   6.700   7.300   8.000   8.000   15.300   15.700  

Byggingar  og  mannvirki  munu  liggja  meðfram  núverandi  vegi,  sem  verður  endurbættur  og                        
styrktur.  Uppbyggingu  er  lýst  nánar  í  tillögu  að  deiliskipulagi  sem  er  kynnt  á  vinnslustigi  samhliða                              
tillögu   að   aðalskipulagsbreytingu.  

Drykkjarvatn  verður  sótt  í  vatnsból  í  landi  Hvalness,  Breiðdalsvíkurmegin,  og  veður  brunn-  og                          
grannsvæði   afmarkað   á   skipulagsuppdrætti.  

 
Mynd   2:    Tillaga   að   deiliskipulagi   til   kynningar   á   vinnslustigi.  

3.1   Gistirými   á   Austurlandi  
Hótelum  og  gistirýmum  á  Austurlandi  hefur            
fækkað  um  20,0%  frá  árinu  2016  og  samkvæmt                1

Áfangastaðaáætlun  Austurlands  er  skortur  á          2

gistingu  í  háum  gæðaflokki  á  Austurlandi.  Engin              
4*  eða  5*  hótel  eru  í  Fjarðabyggð  eða  á                  
Austurlandi.  Hótel  eru  alla  jafna  í  þéttbýlum  á                
Austurlandi  og  í  dreifbýli  eru  heimagistingar  og              
minni   gistiheimili   

Nýting  herbergja  á  hótelum  á  Austurlandi  hefur              
staðið  í  stað  síðustu  ár  og  er  að  meðaltali  um                    
36,0%  yfir  árið  og  er  um  65-85%  yfir                
sumartímann.  

Í  Fjarðabyggð  er  ekki  vitað  til  þess  að  áform  séu                    
uppi  um  byggingu  fleiri  hótela  eða  gististaða  í                
sveitarfélaginu.  

Fyrirhuguð  uppbygging  á  Kambanesi  höfðar  til            
nýs  markhóps  fyrir  ferðaþjónustu  á  Austurlandi            
og   eykur   fjölbreytni   í   úrvali   gistimöguleika.  

Ferðamálastofa  birtir  gögn  um  staðsetningu          
ferðaþjónustuaðila  á  landinu  og        
þjónustuflokka.  Undir  flokkinn  “gisting”  falla          
gististaðir  með  rekstrarleyfi  í  flokki  2-4  skv.              
reglugerð  um  veitingastaði,  gististaði  og          
skemmtanahald,  þ.e.  gististaðir  aðrir  en          
heimagisting.  Á  vegum  þessara  aðila,  innan            
Fjarðabyggðar,  eru  um  350  gistirými  og  um              
1000  rúm  hjá  23  rekstraraðilum,  sjá  kortið  til                
hægri.   Tjaldsvæði   eru   í   þéttbýliskjörnunum.  

 

 

 

 

   
 

 

1  Hagstofa   Íslands.  
2   http://www.austurbru.is/static/files/PDF/2018/181201_afangastadurinnausturland_dmp_digital.pdf  

4 Tengsl   við   aðrar   áætlanir  
Landsskipulagsstefna  
Í  Landsskipulagsstefnu  2015-2026  er  sett  fram  stefna  um  skipulagsgerð  sveitarfélaga,  m.a.  er                        
fjallað  um  umhverfis-  og  menningargæði  og  ferðaþjónustu.  Eftirfarandi  kemur  fram  í  stefnunni  og                          
hefur   verið   horft   til   þess   við   gerð   deiliskipulagsins:  

„2.2.1  Byggð  falli  að  landslagi  og  náttúru.  Skipulagsáætlanir  sveitarfélaga  marki  stefnu  um  gæði                          
og  yfirbragð  byggðar  og  annarra  mannvirkja  í  dreifbýli.  Skipulagsákvarðanir  um  staðsetningu  og                        
hönnun  nýrra  mannvirkja  í  dreifbýli  taki  mið  af  byggingarhefðum,  landslagi  og  staðháttum.  Um                          
leið  verði  gætt  að  hagkvæmni  varðandi  samgöngur  og  veitur  og  að  byggð  gangi  ekki  að  óþörfu  á                                  
svæði   sem   eru   verðmæt   til   landbúnaðar   eða   vegna   náttúruverndar.“  

„2.2.2  Náttúra,  menningararfur  og  heilnæmt  umhverfi.  Við  skipulagsgerð  sveitarfélaga  verði  leitast                      
við  að  varðveita  náttúru-  og  menningargæði  sem  hafa  staðbundið,  eða  víðtækara,  gildi  út  frá                            
sögu,  náttúrufari  eða  menningu.  Það  getur  m.a.  falist  í  stefnu  um  vistheimt  og  verndun  og  eflingu                                
gróðurs  og  jarðvegs.  Jafnframt  verði  gætt  að  álagi  á  vatn  og  vatnsvernd.  Landslagsgreining  og                            
vistgerðaflokkun  ásamt  áætlunum  um  uppgræðslu  lands  og  vatnaáætlun  verði  lagðar  til                      
grundvallar   skipulagsákvörðunum.   „  

„2.4.1  Ferðaþjónusta  á  grunni  sérstöðu  og  umhverfisgæða.  Við  skipulagsgerð  sveitarfélaga  verði                      
leitast  við  að  greina  sérstöðu,  styrkleika  og  staðaranda  viðkomandi  svæðis  með  tilliti  til  tækifæra  í                              
ferðaþjónustu.  Skipulagsákvarðanir  um  ferðaþjónustu  taki  mið  af  náttúruverndarsjónarmiðum  og                  
kortlagningu  á  auðlindum  ferðaþjónustunnar  og  miði  jafnframt  að  því  að                    
ferðaþjónustuuppbygging   nýtist   jafnt   íbúum   á   svæðinu   og   ferðamönnum.“  

Aðalskipulag   Fjarðabyggðar  
Í   stefnu   aðalskipulagsins   um   atvinnu   í   kafla   5,   segir   m.a.:   

Lögð  verði  áhersla  á  allar  megin  atvinnugreinar,  til  að  í  boði  verði  störf  fyrir  sem  flesta.  Sérstök                                  
áhersla  verði  lögð  á  eflingu  þekkingar  og  uppbyggingar  í  matvælaiðnaði  og  iðnaðar-  og                          
tæknigreinum   ásamt   náttúru-   og   menningartengdri   ferðaþjónustu   og   flutningastarfsemi.  

Í   stefnu   aðalskipulagsins   um   verslun-   og   þjónustu   í   kafla   5.6.1.   segir   m.a.:   

Unnið  verði  að  eflingu  þjónustugreina  í  Fjarðabyggð,  einkum  tengdum  fræðslustarfsemi,                    
heilbrigðisþjónustu   og   ferðaþjónustu.  

Unnið  verði  að  eflingu  ferðaþjónustu  í  Fjarðabyggð,  varðandi  gistimöguleika,  veitingar  og                      
afþreyingu  tengda  náttúru  og  menningu.  Grundvöllur  ferðaþjónustunnar  verði  styrktur  með  því  að                        
varðveita   gæði   náttúru   og   menningarlandslags.  

Uppbygging  ferðaþjónustu  á  Kambanesi  styður  við  stefnu  aðalskipulagsins  hvað  varðar  styrkingu                      
atvinnulífs  í  sveitarfélaginu.  Í  umfjöllun  um  ferðaþjónustu  er  ein  af  forsendum  þess  að  unnt  verði                              
að  stuðla  að  bættri  ferðaþjónustu  er  að  bjóða  veitingasölu  og  gistirými  sem  svara  þörfum                            
ferðafólks.  

Vegvísir   í   ferðaþjónustu  
Stefna  sem  fram  kemur  í  Vegvísi  í  ferðaþjónustu  (2015)  er  fremur  almenn  en  meðal  þátta  sem                                
varða   þessa   aðalskipulagsbreytingu   er   áhersla   á   aukin   gæði   og   meiri   dreifingu   ferðafólks.  

Sóknaráætlun   Austurlands  
Í   framtíðarsýn   fyrir   árið   2030   sem   sett   er   fram   í   Sóknaráætlun   Austurlands   2020-2024   segir:  

Ferðaþjónusta  á  svæðinu  er  gæðavara  sem  sækir  fram  undir  merkjum  Áfangastaðarins                      
Austurlands.  

Áfangastaðaáætlun   Austurlands  
Í  Áfangastaðaáætlun  Austurlands  2018-2021  er  lögð  áhersla  á  að  í  boði  sé  blanda  ólíkra                            
gistimöguleika.   

5 Tillaga   að   breytingu  
Tillaga  að  breytingu  nær  til  sveitarfélagsuppdráttar  og  greinargerðar  aðalskipulags  Fjarðabyggðar.                    
Í  Aðalskipulagi  Fjarðabyggðar  2007-2027  er  svæðið  sem  breytingin  nær  til  skilgreint  sem                        
landbúnaðarsvæði.  Kambanesviti,  sem  er  austarlega  á  nesinu,  er  sýndur  sem  punkttákn  fyrir                        
samfélagsþjónustu   (auðkenni   S13).   Á   uppdrætti   er   sýnd   rauð   lína   sem   táknar   raflínu   (loftlínu).  

Í  tillögu  að  breytingu  felst  að  landbúnaðarsvæði  verður  breytt  í  verslunar-  og  þjónustusvæði  með                            
auðkenni  V2.  Stærð  landnotkunarreitsins  er  um  132  ha.  Punkttákn  fyrir  Kambanesvita  er  óbreytt.                          
Rauð  lína  fyrir  raflínu  hverfur  þar  sem  ný  tenging  verður  útbúin  við  háspennustreng  meðfram                            
þjóðveginum.  

Athuga  ber  að  aðeins  lítill  hluti  jarðarinnar  er  ætlaður  fyrir  lóðir  og  mannvirki  þeirrar  þjónustu                              
sem  veitt  er  á  svæðinu  en  að  öðru  leyti  er  svæðið  fyrst  og  fremst  ætlað  gestum  til  útivistar.  Á                                      
þeirri  forsendu  er  svæðið  allt  flokkað  sem  verslunar-  og  þjónustusvæði,  enda  er  ekki  gert  ráð  fyrir                                
neinum  landbúnaði  á  svæðinu.  Áformað  er  að  nota  núverandi  bæjarhús  að  Heyklifi  að  hluta,  en                              
búast   má   við   að   einhver   þeirra   víki.  

Vegna  vatnstöku  bætist  við  grann-  og  brunnsvæði  vatnsverndar  Breiðdalsvíkurmegin  í  landi                      
Hvalness.  Svæðin  hafa  ekki  sérstakt  auðkenni  og  falla  undir  skipulagsákvæði  sem  sett  eru  fram  í                              
kafla   9.1.14   í   greinargerð   og   hljóða   svo:  

Mannvirki  vatnsveitu  skulu  vönduð  að  allri  gerð,  þannig  að  þau  þjóni  sem  best  sínu  hlutverki                              
um  leið  og  þess  skal  gætt  að  gerð  þeirra  og  rekstur  valdi  sem  minnstu  raski  á  náttúru  og                                    
umhverfi.  

Stærð  afmarkaðs  brunnsvæðis  er  um  1,5  ha  en  grannsvæðið  22,5  ha,  en  þessar  stærðir  miðast                              
við  ofanvarp  á  láréttan  flöt.  Yfirborð  landslagsins  er  töluvert  stærra  þar  sem  um  fjallshlíð  er  að                                
ræða.  Gert  er  ráð  fyrir  að  vatnsþörf  sé  um  50  m 3  á  dag,  sem  jafngildir  samfelldri  vatnstöku  sem  er                                      
um  0,6  l/s.  Innan  verslunar-  og  þjónustusvæðisins  er  gert  ráð  fyrir  vatnstanki  sem  fullnægir                            
þörfum  fyrir  rennslisjöfnun  og  álagstoppa,  þ.á.m.  fyrir  slökkvivatn.  Um  neysluvatn  gilda  ákvæði                        
reglugerðar  nr.  536/2001.  Vatnsleiðsla  mun  liggja  meðfram  þjóðveginum  frá  brunnsvæðinu  að                      
verslunar-   og   þjónustusvæðinu.   

Enga   breytingu   þarf   að   gera   á   texta   greinargerðar   vegna   vatnsverndarsvæðanna.  

Fráveita  er  skilgreind  á  deiliskipulagsstigi  og  ræðst  m.a.  af  tæknilegum  þáttum,  t.d.                        
jarðvegsaðstæðum.  

Í  töflu  í  kafla  9.1.4  Verslunar-  og  þjónustusvæði,  er  eftirfarandi  ákvæðum  bætt  við  fyrir  nýtt                              
verslunar-   og   þjónustusvæði   (V2):  

Auðkenni   Lýsing   Skipulagsákvæði  

V2   Heyklif   /  
Kambanes  

Ferðaþjónusta  

Gistiaðstaða,   allt   að   60   herbergi,   ýmist   í   stökum   húsum   eða   í  
hótelbyggingu,   ásamt   þjónustuhúsum.   Veitingasala   í   flokki   4,   skv.  
rg.   1277/2016.  
Byggingar   verði   á   1-2   hæðum   og   byggingarmagn   allt   að   11.000   m 2 .  
Byggingar   verði   á   lóðum   meðfram   Heyklifsvegi   en   að   öðru   leyti   er  
svæðið   ætlað   gestum   til   útivistar.  
Við   uppbyggingu   skal   leggja   áherslu   á   að   öll   mannvirki   falli   vel   að  
landi.  

 
Breytingar   á   sveitarfélagsuppdrætti  

6 Samantekt   umhverfisskýrslu  
Umhverfisskýrsla,  skv.  lögum  um  umhverfismat  áætlana  nr.  105/2006  er  sett  fram  sameiginlega                        
fyrir  breytingu  á  aðalskipulagi  og  nýtt  deiliskipulag.  Samantekt  hennar  fer  hér  á  eftir  (Mannvit,                            
2019).   

Aðalskipulagsbreyting  og  gerð  deiliskipulagsáætlunar  fyrir  Heyklif  ferðaþjónustu  á  Kambanesi                  
fellur  undir  lög  um  umhverfismat  áætlana,  þar  sem  fyrirhugaðar  framkvæmdir  eru                      
tilkynningarskyldar  til  ákvörðunar  um  matsskyldu  samkvæmt  6.  gr.  og  lið  12.05  í  1.  viðauka  í                              
lögum  um  mat  á  umhverfisáhrifum  nr.  106/2000.  Unnið  er  samhliða  að  aðalskipulagsbreytingu,                        
þannig  að  í  aðalskipulagi  Fjarðabyggðar  verði  gert  ráð  fyrir  ferðaþjónustu  á  öllu  Heyklifssvæðinu,                          
deiliskipulagsgerð  og  matsskyldutilkynningu  til  Skipulagsstofnunar,  vegna  fyrirhugaðrar              
uppbyggingar.  

Áætlun  um  uppbyggingu  ferðaþjónustu  á  Kambanesi  getur  haft  í  för  með  sér  nokkur                          
umhverfisáhrif  á  svæðinu,  einkum  á  náttúrufar,  landslag  og  ásýnd.  Dregið  verður  úr                        
umhverfisáhrifum   framkvæmdanna   eins   og   kostur   er.  

Þrír  raunhæfir  valkostir  voru  skoðaðir  við  umhverfismat  deiliskipulagsáætlunarinnar.  Valkostir  1                    
og  2  og  núllkostur  eða  óbreytt  ástand.  Valkostur  1  gerir  ráð  fyrir  minna  umfangi  en  valkostur  2.                                  
Varðandi  breytingu  á  aðalskipulagi  Fjarðabyggðar  er  aðeins  um  tvo  valkosti  að  ræða  valkost  1,                            
uppbygging  ferðaþjónustu  á  Heyklifi  eða  núllkost.  Báðir  bjóða  valkostir  1  og  2  upp  á  mikla                              
uppbyggingu  ferðaþjónustu,  og  eru  taldir  hafa  jákvæð  áhrif  á  samfélag,  atvinnulíf  og  efnahag                          
svæðisins.  Valkostur  2  hefur,  vegna  staðsetningar  og  umfangs  mannvirkja,  neikvæðari  áhrif  á                        
umhverfisþættina  landslag  og  ásýnd  og  náttúrufar,  en  valkostur  1,  þar  sem  farið  er  inn  á  svæði                                
sem  njóta  sérstakrar  verndar.  Samkvæmt  valkosti  1  eru  mannvirki  minni  umfangs  og  staðsett                          
utan  svæða  með  hátt  verndargildi  hvað  varðar  minjar  og  náttúruvernd.  Áhrif  valkosts  1  verða                            
neikvæð  á  landslag  en  óveruleg  á  náttúrufar.  Valkostur  1  hefur  óveruleg  neikvæð  áhrif  á  gróður                              
og  vistgerðir  en  valkostur  2  hefur  neikvæð  áhrif  á  gróður  og  vistgerðir,  þar  sem  þrjú                              
votlendissvæði  stærri  en  2  ha  raskast.  Valkostur  2  hefur  neikvæð  áhrif  á  fuglalíf  og  varp  en                                
valkostur  1  óveruleg  neikvæð  áhrif.  Bæði  valkostur  1  og  2  geta  haft  einhver  neikvæð  áhrif                              
vatnafar   og   báðir   eru   taldir   hafa   óveruleg   áhrif   á   minjar.  

Í  tillögu  á  deiliskipulagi  eru  settir  eru  fram  þrír  valkostir  til  samanburðar.  Niðurstöður  úttekta  á                              
gróðurfari,  fuglalífi,  fornminjum  og  samráð  við  umsagnaraðila  gerir  kleift  að  taka  upplýsta                        
ákvörðun  um  staðsetningu  og  umfang  mannvirkja,  þar  sem  tekið  er  tillit  til  umhverfissjónarmiða.                          
Niðurstaða  valkostagreiningar  er  sú  að  núll  kostur  er  ekki  samræmi  við  stefnu  landeiganda  á                            
Kambanesi  um  uppbyggingu  ferðaþjónustu.  Verði  ekki  af  uppbyggingu  þá  er  óbreytt  ástand  hvað                          
varðar   áhrif   á   umhverfisþætti.  

Út  frá  umhverfissjónarmiðum  er  valið  að  ráðast  í  aðalskipulagsbreytingu  og  deiliskipulag  á                        
valkosti  1,  þar  sem  umhverfisáhrif  af  þeim  kosti  eru  talin  mun  minni  en  af  valkosti  2.  Auk  þess                                    
sem  valkostur  1  er  hagkvæmari  í  framkvæmd.  Valkostur  1  tekur  tillit  til  gróðurvistgerða  með  hátt                              
verndargildi  og  fuglalífs  og  hefur  óveruleg  neikvæð  áhrif  á  náttúrufar,  á  meðan  valkostur  2  hefur                              
neikvæð   áhrif   á   náttúrufar.  

Ekki  er  gert  ráð  fyrir  vöktun  vegna  deiliskipulagsins  umfram  þá  vöktun  sem  ákvæði  verða  um  við                                
leyfisveitingar   vegna   framkvæmda   og   reksturs   sem   verður   tilkomin   vegna   skipulagsins.  

   

7  



 
 

7 Kynning   og   samráð  
Málsmeðferð  er  í  samræmi  við  ákvæði  skipulagslaga  nr.  123/2010,  skipulagsreglugerðar  nr.                      
90/2013   og   laga   um   umhverfismat   áætlana   nr.   105/2006.  

Sameiginleg  skipulags-  og  matslýsing  vegna  breytingar  á  aðalskipulagi  og  nýs  deiliskipulags  var                        
kynnt  almenningi  og  umsagnaraðilum  frá  19.  nóvember,  með  athugasemdafresti  til  3.  desember                        
2019.   

Umsagnaraðilar   eru:   

▸ Skipulagsstofnun   
▸ Umhverfisstofnun   
▸ Minjastofnun   
▸ Vegagerðin   
▸ Heilbrigðiseftirlit   Austurlands   
▸ Náttúrustofa   Austurlands   
▸ Veðurstofa   Íslands  
▸ RARIK  
▸ Aðliggjandi   sveitarfélög  

Umsagnir  bárust  frá  Skipulagsstofnun,  Heilbrigðiseftirliti  Austurlands,  Veðurstofu  Íslands,                
Minjastofnun  Íslands  og  Umhverfisstofnun.  Í  þeim  voru  gagnlegar  ábendingar  sem  hafðar  voru  til                          
hliðsjónar   við   mótun   tillagnanna.  

Tillaga  að  breytingu  á  aðalskipulagi  og  tillaga  að  nýju  deiliskipulagi  voru  kynntar  samhliða  á                            
vinnslustigi  í  desember  2019  með  fresti  til  3.  janúar  til  að  koma  með  athugasemdir  og                              
ábendingar.   Engar   efnislegar   athugasemdir   bárust.  

Tillaga  um  breytingu  á  aðalskipulagi  eru  nú  auglýst  og  send  umsagnaraðilum.                      
Athugasemdafrestur  er  sex  vikur  og  koma  dagsetningar  fram  í  auglýsingum.  Athugasemdum  sem                        
kunna   að   berast   verður   svarað   og   gerð   verður   grein   fyrir   viðbrögðum   sveitarstjórnar   við   þeim.  

Að  lokinni  umfjöllun  í  sveitarstjórn  og  athugun  Skipulagsstofnunar  verða  samþykktir                    
skipulagstillagnanna   auglýstar   í   B-deild   Stjórnartíðinda.  

 

 

 

 

 

Samþykkt   og   staðfesting  

Aðalskipulagsbreyting   þessi   sem   auglýst   hefur   verið   skv.   31.   gr.   skipulagslaga   nr.   123/2010   var  

samþykkt   í   bæjarstjórn   þann   ____________________________.  

 

Aðalskipulagsbreyting   þessi   var   staðfest   af   Skipulagsstofnun   þann   ____________________________.  

Spennistöð, leiðbeinandi

Vatnstankur, leiðbeinandi

Nýr vegur, leiðbeinandi - bundið slitlag

Byggingarreitur

Nýr vegur, leiðbeinandi - malarvegur

Kambanesviti

Deiliskipulag þetta sem fengið hefur meðferð í samræmi við ákvæði

41. gr. skipulagslaga nr. 123/2010 var samþykkt í umhverfis- og

skipulagsnefnd þann __________ 20 __ og í

Bæjarstjórn þann __________ 20__.

Tillagan var auglýst frá __________ 20__

með athugasemdafresti til _________ 20__ .

Auglýsing um gildistöku deiliskipulagsins var birt í B-deild

Stjórnartíðinda þann __________ 20__.

_____________________________________________________

Meðfylgjandi deiliskipulagsgögn eru:

- (90)1.02 Skipulagsskilmálar og skýringaruppdráttur, dags. 12.12.20120

- Skýrsla um gróður, fugla og fjöruvist á Kambanesi, NA-190188-2 (Náttúrustofu
Austurlands, okt. 2019).

- Umhverfisskýrsla, Heyklif, ferðaþjónusta, (MANNVIT, des. 2019).

- Fornleifaskráning vegna deiliskipulags Heyklifs á Kambanesi er í vinnslu.

- Tillaga að breytingu á Aðalskipulagi Fjarðarbyggðar 2007-2027.

Deiliskipulagið nær yfir jörðina Heyklif sem er á Kambanesi við sunnanverðan
Stöðvarfjörð í Fjarðabyggð. Svæðið er að mestu umlukið sjó en til vesturs liggur
það að jörðinni Hvalnes. Fyrirhugað er að byggja upp ferðaþjónustu á nesinu og
er gert ráð fyrir hóteli, veitingaþjónustu, misstórum húsum og gistihýsum á
svæðinu til útleigu fyrir ferðamenn.
Deiliskipulagið er unnið á grundvelli skipulagslaga nr. 123/2010. Samhliða
deiliskipulagi er lögð fram breyting á Aðalskipulagi Fjarðabyggðar 2007-2027.
Uppbyggingin fellur undir lög um mat á umhverfisáhrifum nr. 106/2000 og með
tillögu þessari mun fylgja umhverfisskýrsla (MANNVIT, 2019) þar sem gerð
verður grein fyrir umhverfisáhrifum skipulagstillögu og skýrsla frá Náttúrustofu
Austurlands um gróður, fugla og fjöruvist á Kambanesi (NA-190188-2). Minjar
hafa verið staðsettar og deiliskipulagið tekur mið af þeim en skráningu þeirra og
skýrslu er ekki lokið.

Ekki liggur fyrir eldra deiliskipulag fyrir svæðið, né aðliggjandi svæði sem taka
þarf tillit til við skipulagsgerðar. Í aðalskipulagi Fjarðabyggðar 2007-2027 er
Kambanes skilgreint sem landbúnaðarsvæði. Í maí 2019 samþykkti nefndin
skipulags- og matslýsingu fyrir nýtt deiliskipulag á Kambanesi og í ágúst 2019 var
samþykkt að breyta aðalskipulagi, þannig að í aðalskipulagi Fjarðabyggðar verði
gert ráð fyrir ferðaþjónustu á öllu Kambanesinu með verslunar- og
þjónustusvæði í stað landbúnaðarsvæðis.
Markmið deiliskipulagsins er að vernda einstæða náttúru svæðisins samhliða
ábyrgri uppbyggingu ferðaþjónustu á svæðinu. Lögð er áhersla á að allar
framkvæmdir falli vel að landslagi til að halda í ásýnd svæðisins með því að móta
góða umgjörð utan um fyrirhugaða starfsemi. Deiliskipulagið gerir ráð fyrir að
umferð um svæðið verði stýrt, bæði fyrir gangandi og akandi með lagningu stíga
og markvissum framkvæmdum á áningarstöðum.

Deiliskipulagssvæðið er um 200 ha að flatarmáli en þar af eru 132 ha á landi.
Lóðir, þar sem uppbygging er heimil, eru 16,3 ha. Kambanes er ysti hluti
fjallgarðsins sem skilur að Stöðvarfjörð og Breiðdal. Kambanes sker sig frá
fjallgarðinum austan við þjóðveg 1.

Á Kambanesi er jörðin Heyklif, gömul bújörð, en búskapur hefur lagst þar af. Á
miðju nesinu er svokölluð Kambahnúta sem rís um 81 m yfir sjávarmál. Aðkoma
að svæðinu er frá Þjóðvegi 1 um Heyklifsveg, við enda Hvalsnesháls. Vegurinn
liggur inn nesið, framhjá Kambahnútu, að bænum Heyklif. Þar stendur
íbúðarhús, hlaða og útihús og á suðurhluta nessins eru ræktuð tún. Yst á nesinu
er Kambanesviti og á toppi Kambahnútu er veðurstöð og fjarskiptamastur.
Svæðið einkennist af móum, melum og klapparholtum sem eru fremur
jarðvegsrýr. Klettabrúnir eða klettakambar stallast þvert á nesið. Strönd
Kambaness er vogskorin og klettótt og fjörur eru litlar. Flatlendi er á nokkrum
stöðum á milli stallanna, auk manngerðra túna og tjarnar. Þótt Kambanes sé
fremur hrjóstrugt er gróðurfar nokkuð fjölbreytilegt. Nokkuð graslendi er á milli
klettanna en mólendi og mosi einkennir stóran hluta gróðurþekjunnar. Víða er
talsverður votlendisgróður. Lífríki svæðisins einkennist af nálægð við sjóinn og
mikið líf er í sjónum meðfram nesinu. Fuglalíf er mest við ströndina og þá á
varptíma á vorin. Sjófuglar eru algengastir en mó- og vaðfuglar ofar á nesinu.
Kambanes er almennt vel staðsett m.t.t. ofanflóða (lítil hætta). Ríkjandi vindáttir
eru norðan, sunnan og suðvestan áttir.

Í Landsskipulagsstefnu Íslands 2015-2026 er sett fram stefna um skipulagsgerð
sveitarfélaga, m.a. er fjallað um umhverfis- og menningargæði og ferðaþjónustu.
Eftirfarandi kemur fram í stefnunni og hefur verið horft til þess við gerð
deiliskipulagsins:

„2.2.1 Byggð falli að landslagi og náttúru. Skipulagsáætlanir sveitarfélaga marki stefnu um
gæði og yfirbragð byggðar og annarra mannvirkja í dreifbýli. Skipulagsákvarðanir um
staðsetningu og hönnun nýrra mannvirkja í dreifbýli taki mið af byggingarhefðum,
landslagi og staðháttum. Um leið verði gætt að hagkvæmni varðandi samgöngur og veitur
og að byggð gangi ekki að óþörfu á svæði sem eru verðmæt til landbúnaðar eða vegna
náttúruverndar.“
„2.2.2 Náttúra, menningararfur og heilnæmt umhverfi. Við skipulagsgerð sveitarfélaga
verði leitast við að varðveita náttúru- og menningargæði sem hafa staðbundið, eða
víðtækara, gildi út frá sögu, náttúrufari eða menningu. Það getur m.a. falist í stefnu um
vistheimt og verndun og eflingu gróðurs og jarðvegs. Jafnframt verði gætt að álagi á vatn
og vatnsvernd. Landslagsgreining og vistgerðaflokkun ásamt áætlunum um uppgræðslu
lands og vatnaáætlun verði lagðar til grundvallar skipulagsákvörðunum. „
„2.4.1 Ferðaþjónusta á grunni sérstöðu og umhverfisgæða. Við skipulagsgerð sveitarfélaga
verði leitast við að greina sérstöðu, styrkleika og staðaranda viðkomandi svæðis með tilliti
til tækifæra í ferðaþjónustu. Skipulagsákvarðanir um ferðaþjónustu taki mið af
náttúruverndarsjónarmiðum og kortlagningu á auðlindum ferðaþjónustunnar og miði
jafnframt að því að ferðaþjónustuuppbygging nýtist jafnt íbúum á svæðinu og
ferðamönnum.“

Í stefnu aðalskipulagsins um atvinnu í kafla 5, segir m.a.:
Lögð verði áhersla á allar megin atvinnugreinar, til að í boði verði störf fyrir sem flesta.
Sérstök áhersla verði lögð á eflingu þekkingar og uppbyggingar í matvælaiðnaði og
iðnaðar- og tæknigreinum ásamt náttúru- og menningartengdri ferðaþjónustu og
flutningastarfsemi.

Í stefnu aðalskipulagsins um verslun- og þjónustu í kafla 5.6.1. segir m.a.:
Unnið verði að eflingu þjónustugreina í Fjarðabyggð, einkum tengdum fræðslustarfsemi,
heilbrigðisþjónustu og ferðaþjónustu.
Unnið verði að eflingu ferðaþjónustu í Fjarðabyggð, varðandi gistimöguleika, veitingar og
afþreyingu tengda náttúru og menningu. Grundvöllur ferðaþjónustunnar verði styrktur með
því að varðveita gæði náttúru og menningarlandslags.

Uppbygging ferðaþjónustu á Kambanesi styður við stefnu aðalskipulagsins hvað
varðar styrkingu atvinnulífs í sveitarfélaginu. Í umfjöllun um ferðaþjónustu er ein
af forsendum þess að unnt verði að stuðla að bættri ferðaþjónustu er að bjóða
veitingasölu og gistirými sem svara þörfum ferðafólks.

Minjastofnun Íslands setur kröfur um verndun minja samkvæmt lögum um
menningarminjar nr. 80/2012. Rétt er einnig að vekja athygli á 2. mgr. 24. gr.
sömu laga, þar sem segir: „Ef fornminjar sem áður voru ókunnar finnast við
framkvæmd verks er óheimilt er að halda framkvæmdum áfram nema með
skriflegu leyfi Minjastofnunar Íslands“. Friðhelgað svæði umhverfis aðrar
fornleifar, sem ekki eru friðlýstar en njóta friðunar, skal vera 15 metrar nema
annað sé ákveðið s.b. 11. gr sömu laga.
Minjastofnun úthlutaði skráningarverkinu og hefur farið fram fornleifaskráning
og húsakönnun innan skipulagssvæðisins og eru niðurstöður hennar birtar í
fylgiskjali (skráningarverkefni 1952) með deiliskipulaginu (liggur ekki fyrir við
kynningu á vinnslustigi). Byggingar við bæinn Heyklif voru reistar á árunum 1940,
1953 og 1999 og eru því ekki friðaðar né umsagnarskyldar til Minjastofnunar.
Kambanesviti var reistur árið 1922 og er því umsagnarskyldur sbr. lög um
menningarminjar nr. 80/2012 en ekki er gert ráð fyrir framkvæmdum við vitann.

Með verndarsvæðum er átt við svæði þar sem eru vistgerðir eða jarðminjar sem
njóta sérstakrar verndar samkvæmt 61. gr. laga um náttúruvernd nr. 60/2013. Á
Kambanesi á lagagreinin einkum við um votlendissvæði.

Úttekt hefur farið fram á fyrirhuguðu framkvæmdarsvæði á vegum Náttúrustofu
Austurlands og eru niðurstöður hennar birtar í fylgiskjali með deiliskipulagi
þessu; Um gróður, fugla og fjöruvist á Kambanesi (NA-190188-2). Þar kemur
fram að 5 votlendissvæði eru stærri en 2 ha. og falla því undir staflið a í 1. mgr.
lagagreinarinnar. Einnig að mikilvægt sé að huga að vistgerðum sem skilgreindar
hafa verið sem forgangsvistgerðir og finnast á svæðinu.
Við staðsetningu mannvirkja og vega í deiliskipulagstillögunni er tekið tillit til
bæði gróðurvistgerða með hátt verndargildi og fuglalífs þar sem mannvirki eru
nú einkum staðsett á svæðum sem skilgreind eru með miðlungs eða lágt
verndargildi til að forðast rask votlendis.

Stefnt er að því að ferðaþjónusta á svæðinu sem verði í háum gæðaflokk og öll
uppbygging verði vönduð og metnaðarfull. Fjöldi gesta og stærðir mannvirkja
hefur verið áætlað fram til ársins 2027 og voru þessar tölur notaðar til að ákveða
umfang og stærð bygginga og bílastæðafjölda.

Í deiliskipulagstillögu þessari eru settir skipulagsskilmálar sem lúta að ásýnd
svæðisins og lögð áhersla á að byggingar, vegir, aðkomur, göngustígar og önnur
mannvirki falli vel að sérstæðri og tilkomumikilli náttúru svæðisins og falli vel að
svipmóti lands eins og segir í 69. gr. laga um náttúruvernd. Gistiaðstaða verður
af fjölbreytt. Hluti af undirbúningi fyrir uppbyggingu nýrra mannvirkja á svæðinu
felst í því að fjarlægja núverandi mannvirki.
Gert er ráð fyrir að heildarbyggingarmagn á svæðinu geti orðið allt að 11.000 m2
á alls 9 lóðum. Áætlað er að hótelbyggingin verði með veitingastað, heilsulind og
tilheyrandi þjónustu ásamt starfsmannarýmum og bílastæði P2. Á lóð er gert ráð
fyrir margnota þjónustubygginu. Gert er ráð fyrir 5 stórum fjölskyldubústöðum á
2 lóðum og 8 gistihýsum sem dreifast á 2 lóðir. Við Þjóðveg 1 eru 3 lóðir, fyrir
veitingastað og gistirými fyrir starfsmenn, þjónustubyggingu og bílastæði P1 og
lóð fyrir vatnstank og spennistöð. Hæðir húsa er almennt 1 hæð en þó er leyfileg
að hótelbygging og veitingastaður verði 2 hæðir frá aðkomugólfi.
Aðgengi almennings meðfram strandlengjunni verður óbreytt útfrá gildandi
ákvæðum í skipulagsreglugerð um skipulag við vötn, ár og sjó.

Aðalskipulagsbreyting og gerð deiliskipulagsáætlunar fyrir Heyklif ferðaþjónustu
á Kambanesi fellur undir lög um umhverfismat áætlana, þar sem fyrirhugaðar
framkvæmdir eru tilkynningarskyldar til ákvörðunar um matsskyldu samkvæmt
6. gr. og lið 12.05 í 1. viðauka í lögum um mat á umhverfisáhrifum nr. 106/2000.
Unnið er samhliða að aðalskipulagbreytingu, þannig að í aðalskipulagi
Fjarðabyggðar verði gert ráð fyrir ferðaþjónustu á öllu Heyklifssvæðinu,
deiliskipulagsgerð og matsskyldutilkynningu til Skipulagsstofnunar, vegna
fyrirhugaðrar uppbyggingar.

Áætlun um uppbyggingu ferðaþjónustu á Kambanesi getur haft í för með sér
nokkur umhverfisáhrif á svæðinu, einkum á náttúrufar, landslag og ásýnd.
Dregið verður úr umhverfisáhrifum framkvæmdanna eins og kostur er.
Þrír raunhæfir valkostir voru skoðaðir við umhverfismat
deiliskipulagsáætlunarinnar. Valkostir 1 og 2 og núllkostur eða óbreytt ástand.
Valkostur 1 gerir ráð fyrir minna umfangi en valkostur 2. Varðandi breytingu á
aðalskipulagi Fjarðabyggðar er aðeins um tvo valkosti að ræða valkost 1,
uppbygging ferðaþjónustu á Heyklifi eða núllkost. Báðir bjóða valkostir 1 og 2
upp á mikla uppbyggingu ferðaþjónustu, og eru taldir hafa jákvæð áhrif á
samfélag, atvinnulíf og efnahag svæðisins. Valkostur 2 hefur, vegna
staðsetningar og umfangs mannvirkja, neikvæðari áhrif á umhverfisþættina
landslag og ásýnd og náttúrufar, en valkostur 1, þar sem farið er inn á svæði sem
njóta sérstakrar verndar. Samkvæmt valkosti 1 eru mannvirki minni umfangs og
staðsett utan svæða með hátt verndargildi hvað varðar minjar og náttúruvernd.
Áhrif valkosts 1 verða neikvæð á landslag en óveruleg á náttúrufar. Valkostur 1
hefur óveruleg neikvæð áhrif á gróður og vistgerðir en valkostur 2 hefur
neikvæð áhrif á gróður og vistgerðir, þar sem þrjú votlendissvæði stærri en 2 ha
raskast. Valkostur 2 hefur neikvæð áhrif á fuglalíf og varp en valkostur 1
óveruleg neikvæð áhrif. Bæði valkostur 1 og 2 geta haft einhver neikvæð áhrif
vatnafar og báðir eru taldir hafa óveruleg áhrif á minjar.

Í tillögu á deiliskipulagi eru settir eru fram þrír valkostir til samanburðar.
Niðurstöður úttekta á gróðurfari, fuglalífi, fornminjum og samráð við
umsagnaraðila gerir kleift að taka upplýsta ákvörðun um staðsetningu og
umfang mannvirkja, þar sem tekið er tillit til umhverfissjónarmiða. Niðurstaða
valkostagreiningar er sú að núll kostur er ekki samræmi við stefnu landeiganda á
Kambanesi um uppbyggingu ferðaþjónustu. Verði ekki af uppbyggingu þá er
óbreytt ástand hvað varðar áhrif á umhverfisþætti.

Út frá umhverfissjónarmiðum er valið að ráðast í aðalskipulagsbreytingu og
deiliskipulag á valkosti 1, þar sem umhverfisáhrif af þeim kosti eru talin mun
minni en af valkosti 2. Auk þess sem valkostur 1 er hagkvæmari í framkvæmd.
Valkostur 1 tekur tillit til gróðurvistgerða með hátt verndargildi og fuglalífs og
hefur óveruleg neikvæð áhrif á náttúrufar, á meðan valkostur 2 hefur neikvæð
áhrif á náttúrufar.
Ekki er gert ráð fyrir vöktun vegna deiliskipulagsins umfram þá vöktun sem
ákvæði verða um við leyfisveitingar vegna framkvæmda og reksturs sem verður
tilkomin vegna skipulagsins.

Vatn verður sótt úr viðurkenndum vatnslindum sem samþykktar hafa verið af
Heilbrigðiseftirliti Austurlands. Til skoðunar er að neysluvatn verði sótt í brunn í
landi Hvalness, utan deiliskipulagssvæðis. Vatnsbrunnurinn er í Kambaskriðum
rétt norðan þjóðvegar. Gerð verður grein fyrir framkvæmdum sem kunna að
tengjast vatnstöku úr brunninum þegar upplýsingar um vatnsmagn liggja fyrir.
Fyrirkomulag fráveitu verður ákveðið og nánar skilgreint í samstarfi við
Heilbrigðiseftirlit Austurlands í samræmi við lög um uppbyggingu og rekstur
fráveitna nr. 9/2009 í samstarfi við Heilbrigðiseftirlit Austurlands.

Deiliskipulagsuppdráttur, mkv. 1:4000

Hluti af Aðalskipulagi Fjarðarbyggðar 2007 - 2027

DEILISKIPULAG FYRIR HEYKLIF Á KAMBANESI
GREINAGERÐ

1 Almennt

2 Forsendur og markmið

3 Stærð og afmörkun

4 Deiliskipulagssvæðið - Umhverfi og staðhættir

5 Tengsl við aðrar áætlanir

6 Minjar

7 Verndarsvæði

8 Tillaga að deiliskipulagi

9 Áhrif byggðarinnar á umhverfið (samantekt úr mhverfisskýrslu
Mannvits)

10 Veitur, lagnir og spennistöðvar

Í skilmálatöflu má sjá lóðarheiti, áætlaða lóðarstærð, fjölda hæða og
bygginga á lóð, hámarks byggingamagn, fjöldi bílastæði og starfsemi og
fjöldi gistirýma á viðkomandi lóð.

Hæðarlínur 1 metra

Sjór

Vatnsleiðsla, leiðbeinandi

Strandlína 50 metra

Vatnstankur, leiðbeinandi

Dæmi um byggingu, leiðbeinandi

Spennistöð, leiðbeinandi

Nýr vegur, leiðbeinandi - bundið slitlag

Byggingarreitur

Nýr vegur, leiðbeinandi - malarvegur

Núverandi vegur, breikkaður

Núverandi byggingar

Kambanesviti

Afmörkun deiliskipulagssvæðis

Svæði fyrir bílastæði

Aðkomustígur að byggingu, leiðbeinandi

ALMENNIR SKIPULAGSSILMÁLAR
1 ALMENNT

Brýnt er að hönnuðir mannvirkja og umhverfis á skipulagssvæðinu kynni sér ítarlega skilmála
sem gilda fyrir hönnun bygginga og útirýma á viðkomandi lóð auk almennrar greinargerðar.

Í skipulagsskilmálum koma fram sameiginleg ákvæði fyrir allar lóðir á svæðinu varðandi stærð og
gerð bygginga, þakforma og frágang lóða. Aðaluppdrættir eru lagðir fyrir byggingaryfirvöld
Fjarðabyggðar og skulu þeir vera í samræmi við skipulagsskilmála þessa, mæli- og hæðarblöð,
gildandi byggingarreglugerð og önnur þau lög og reglugerðir sem við geta átt.

Á aðaluppdráttum skal sýna skipulag lóðar þ.m.t. hæðarlegu lands við hús og á lóðamörkum,
aðkomuleiðir, bílastæði, sorpgeymslur, trjágróður, dvalarsvæði, skjólveggi, stoðveggi, fláa og
annað sem máli skiptir skv. byggingarreglugerð. Auk þess skal þar gera grein fyrir aðferðum við
meðhöndlun ofanvatns. Aðalteikningum skal fylgja lóðaruppdráttur sem sýnir landmótun,
hæðartölur á landi við hús og við lóðamörk, skilti, skjólveggi, gróður og önnur mannvirki sem máli
skiptir fyrir fyrirkomulag og útlit lóðanna. Gera skal grein fyrir efnis- og litavali bygginga og
annarra mannvirkja á lóðinni. Lóðateikningu skal leggja fram samhliða aðaluppdráttum.

2 MÆLI- OG HÆÐARBLÖÐ

Fjarðarbyggð gefur út mæli- og hæðarblöð á grundvelli þessa deiliskipulags sem sýna lóðamörk,
lóðastærðir, byggingarreiti, innkeyrslur og kvaðir eftir því sem við á. Sá fyrirvari er gerður að
lóðastærðir, hæðarlega og lega gatna getur breyst við gerð mæli- og hæðarblaða.

Mæliblöð sýna m.a. götunafn og númer húss, afstöðu húsa og lóða, byggingarreit húsa,
bílakjallara, bindandi / leiðbeinandi byggingarlínu, fjölda bílastæða, hnitaskrá og landnúmer,
inntök veitustofna og kvaðir, ef einhverjar eru. Kvaðir sem kunna að vera á einstökum lóðum
vegna gróðurs og ofanvatnsmeðhöndlunar aðliggjandi svæða koma fram á mæliblöðum.

Hæðarblöð sýna m.a. hæðarkótann (tölu) sem er oftast táknuð (GK, G eða H), þ.e. hæð aðalgólfs
sem snýr að götu eða innkeyrslu, (G) sýnir gangstéttarhæðir og götuhæðir að lóðarmörkum og
(L) sýnir lóðarhæðir á mörkum baklóða.

3 BYGGINGARMAGN OG NÝTING LÓÐA

Hámarks byggingarmagn lóða, stærð lóða, hæð húsa, nýting og starfsemi, fjöldi húsa og
bílastæða eru skilgreind fyrir hverja lóð í skilmálatöflu á deiliskipulagsuppdrætti (90)1.01.

Byggingarmagn ofanjarðar er tilgreint sérstaklega fyrir A og B rými. Hins vegar er byggingarmagn

neðanjarðar skilgreint fyrir A+B rými og er þar átt við bílakjallara, geymslur og stoðrými. Í
sérskilmálum fyrir hverja lóð koma fram leiðbeinandi útfærslur og skýringarmyndir.

4 BYGGINGARREITIR

Í deiliskiplaginu hafa m.a. verið skilgreindir byggingarreitir. Staðsetning byggingarreits við lóð Þ1
er leiðbeinandi þar sem getur þurft að hnika honum til með tilliti til vistgerða og ófyrirséðum
aðstæðum í landi. Með það að markmiði að byggingar og vegir falli vel að svipmóti lands eins og
segir í 69. gr. laga um náttúruvernd. Staðsetning byggingarreita er sýnd á mæliblöðum,
skilmálateikningum og skipulagsuppdrætti. Gefnir eru upp byggingareitir fyrir hús og þeir táknaðir
með þykkri slitinni svartri línu. Húsið skal að öllu leyti vera innan byggingarreits. Við staðsetningu
mannvirkja og vega er tekið tillit til bæði gróðurvistgerða með hátt verndargildi og fuglalífs.

5 BYGGINGAR HÖNNUN OG FRÁGANGUR

Skilmálar fyrir húsbyggingar og mannvirki á lóð eru skilgreind hér að neðan og leggja grunninn að
hönnun, útfærslu og útliti húsa og lóða á svæðinu. Þeim tilmælum er beint til væntanlegra
handhafa byggingarréttar á Kambanesi að kynna sér ítarlega þessa skipulagsskilmála og þá sér í
lagi þau viðmið sem tilgreind eru hér.

Hönnun og umfang bygginga, húsagerð, form og litasamsetning skal vera í góðu samræmi við
landslag og sérstöðu svæðisins. Huga skal að speglunaráhrifum stórra glerflata og ásýnd þeirra

úr fjarska. Áhersla skal lögð á vandaða hönnun húsa og svæða. Vistvæn hönnun skal vera höfð
að leiðarljósi við val á byggingarefnum. Huga skal að því að nota endurnýtanleg og vistvæn efni
við hönnun húsa. Við hönnun húsa skal leita leiða til að brjóta upp útlit þeirra með mismunandi

efnisnotkun, uppbroti og óreglulegri hrynjandi húsveggja. Áhersla skal lögð á vandaða hönnun og
efnisval þegar það kemur t.d. að lýsingu, skiltum, hellulögn og frágangi gróðursvæða.

Þakform er frjálst. Lágmarkshalli á flötum þökum er 1:40. Lagt er til að gróðurþekja þakfleti til að
auka umhverfisgæði og minnka ásýnd þakflatar.

Hámarkshæðir eru miðaðar við fjölda hæða sem gefnar eru upp í skilmálatöflu. Almennt er 1 hæð
leyfileg með hámarkshæð 4 - 6 m frá aðkomugólfi. Að undanskilinni hótelbyggingu og
veitingastað, þar sem 2 hæðir eru leyfilegar með hámarkshæð 8 - 10 m frá aðkomugólfi.
Byggingarhlutar sem óhjákvæmilega ná upp fyrir hámarksvegghæð, t.d. lyftuhús, þakgluggar,
skorsteinar og loftræsibúnaður mega þó fara upp fyrir hámarkshæð sem nemur allt að 1,5
metrum.

Mælst er til þess að hönnuðir felli byggingar og mannvirki að landi með tilliti til skjólmyndunar á
lóðum og að staðsetja aðalinnganga þannig að þeir séu í skjóli fyrir ríkjandi vindáttum.

Notkun mengandi og heilsuspillandi byggingarefna sem geta valdið útskolun skaðlegra efna er
óheimil.

6 FRÁGANGUR LÓÐA

Lóðarhafi sér sjálfur um framkvæmdir á lóð sinni og ber ábyrgð á að þær séu í samræmi við
samþykktar teikningar. Ekki er heimilt að moka eða ryðja jarðvegi út fyrir lóðamörk. Ekki skal
raska meira landi en nauðsyn krefur. Leggja skal áherslu á góða ásýnd lóðar. Skila skal
teikningum af lóðarfrágangi með byggingarnefndarteikningum.

Á lóðaruppdrætti komi fram skipulag og hönnun lóðar og skal hann liggja fyrir samtímis

aðalteikningum. Á lóðaruppdrætti skal koma fram yfirborðsfrágangur lóðar og hæðarsetningar í
samræmi við viðurkennda staðla. Einnig skal gera grein fyrir aðkomu sjúkrabíla, sorpbíla og
slökkvibíla eins og við á og krafist er í byggingarreglugerð. Lóðarhöfum er ekki heimilt að girða
lóðina af. Ganga skal frá stoðveggjum svo ekki stafi hætta af hæðarmun.

Ofanvatn af húsþökum og öðru þéttu yfirborði innan lóðar, skal sett í jörð innan lóðar í þar til
gerðum móttaka, þaðan sem ofanvatnið getur síðan sigið áfram ofan í jarðveginn. Móttaki getur
verið grjót- eða malarfylling, tankur eða annað kerfi sérhannað fyrir móttöku ofanvatns. Móttaki
skal hafa nægjanlega rýmd, að mati sérfræðinga, til þess að taka við ofanvatni í stórrigningum,

leysingum og asahláku þannig að vatnið safnist ekki á yfirborði lóðarinnar. Útfærsla á
meðhöndlun og hreinsun þarf að uppfylla ofangreind skilyrði, en lóðarhafa er í sjálfsvald sett
hvernig hann uppfyllir þau, þ.e. með hvers konar blágrænum aðferðum enda hljóti þær samþykki
bæjarins.

7 UMFERÐ - GÖTUR OG GÖNGULEIÐIR

Núverandi vegur, kallaður Heyklifvegur (nr. 9599), inn á Kambanesi tengist Þjóðvegi 1 og verða
gatnamótin gerð rýmri og öruggari í samvinnu við Vegagerðina. Núverandi vegur verður
breikkaður og lagður bundnu slitlagi. Lagðar verða nýjar heimreiðar frá Heyklifsvegi að lóðum,
sem ýmist verða með bundnu slitlagi eða með malaryfirborði og lega þeirra miðist við að þær falli
sem best inn landslag og náttúru svæðisins. Veghaldari skal jafnan leitast við að valda sem
minnstum spjöllum á gróðri við veghald og græða upp sár sem myndast á grónu landi með
staðargróðri við vegaframkvæmdir.

Gönguleiðir verða merktar með upplýsingaskiltum á vel völdum áningarstöðum og áhugaverðum
útsýnisstöðum. Gönguleiðir skulu falla vel að landslagi og tryggja skal góða hönnun stíga til að
koma í veg fyrir jarðvegsrof. Aðgengi almennings meðfram strandlengjunni verður óbreytt útfrá
gildandi ákvæðum í skipulagsreglugerð um skipulag við vötn, ár og sjó.

8 BÍLASTÆÐI OG RAFHLEÐSLUSTÖÐVAR

Í skilmálatöflu er sýndur áætlaður fjöldi bílastæða sem leysa skal ofanjarðar innan lóðar.
Staðsetning bílastæða og aðkomu á lóð er leiðbeinandi. Bílastæði skulu vera með bundnu slitlagi,
grassteini eða hellulögð. Bílastæði hreyfihamlaðra skulu gerð skv. gr. 6.2.6 byggingarreglugerðar
nr. 112/2012.

Gera skal ráð fyrir möguleika á hleðslustöðvum fyrir rafbíla við veitingastað og á báðum
bílastæðunum (P1 og P2) og einnig við fjölskylduhúsin (FA og FB). Skulu þær sýndar á
aðaluppdráttum. Nota skal bestu fáanlegu tækni varðandi frágang bílastæða á þessu svæði til að
lágmarka mengun og myndun úrgangs. Farið verður eftir reglugerð 884/2017 um varnir gegn
olíumengun frá starfsemi á landi.

9 GRÓÐUR OG OFANVATNSLAUSNIR

Miðað er við að notaðar verði vistvænar ofanvatnslausnir innan svæðisins þar sem hægt er að
koma því við til að tryggja hreinsun og jafnt afrennsli vatns frá svæðinu. Gróður, regngarðar og
önnur gróðurþekja styrkja líffræðilega fjölbreytni sem er til grundvallar fyrir þjónustu vistkerfa og
stuðla að orkusparnaði.

Þakfletir bygginga þaktir gróðri geta gegnt mikilvægu hlutverki í keðju ofanvatnslausna, geta stutt
við lífríki og aukið umhverfisgæði samhliða því að fegra ásýnd hverfisins. Græn þök, gras og
plöntur virka sem svampur í rigningu og draga úr álagi á regnvatnskerfi.

10 SORPGEYMSLUR

Sorpgeymslur skal staðsetja þannig að aðgengi sé gott að þeim. Staðsetning og frágangur
sorpgeymslna skal vera þannig að þær séu aðgengilegar en sem minnst áberandi. Sorpgeymslur
skulu koma fram á byggingarnefndarteikningum og skal frágangi þeirra lokið samhliða byggingu
húss. Sorpgeymslur skulu vera í samræmi við gildandi byggingarreglugerð.

Meðhöndlun úrgangs skal vera samkvæmt ákvæðum gildandi samþykktar um meðhöndlun
úrgangs hjá Fjarðarbyggð. Rekstraraðilar skulu sjálfir sjá um að koma úrgangi sem fellur til við
reksturinn í viðeigandi meðhöndlun og fylgja kröfum sem gerðar eru um flokkun tiltekinna
úrgangsflokka frá blönduðum úrgangi.

11 LÝSING

Lýsingu innan svæðisins þarf að nálgast á heildrænan hátt til að ná góðum birtugæðum og nota
ljósgjafa sem valda sem minnstri glýju. Hönnun lýsingarkerfa þarf að miðast við að velja lýsingu
við hæfi og lágmarka ljósmagn eins og hægt er til draga úr ljósmengun og varðveita myrkurgæði
á svæðinu eins og kostur er. Heimilt er að setja upp upplýsingaskilti innan skipulagsreita. Lýsing
utanhúss og á skiltum skal vera óbein, látlaus og glýjulaus, með afskermuðum lömpum.

12 VEITUR, LAGNIR OG SPENNISTÖÐVAR

Engin veitukerfi eru fyrir innan deiliskipulagssvæðisins. Öll lagnakerfi innan svæðisins verða ný.
Hönnun og útfærsla á veitukerfum verður ákveðin og nánar skilgreind í samstarfi við
Heilbrigðiseftirlit Austurlands og RARIK og annarra veitufyrirtækja í samstarfi við Fjarðarbyggð í
samræmi við lög nr. 9/2009. um uppbyggingu og rekstur fráveitna. Veitulagnir verða með
hefðbundnu fyrirkomulagi undir götum. Kvaðir um stofn- og dreifikerfi koma fram á hæðar- og
mæliblöðum eftir því sem við á. Gera skal ráð fyrir tengingum rafhleðslustöðva við allar lóðir.

Heilbrigðiseftirliti Austurlands ber að skoða og meta neysluvatnsmál og mengunarvarnir en
nauðsynlegt að skilgreina brunn- og grannsvæði vatnsveitunnar (utan skipulagssvæðis) og setja
skilmála til að tryggja að vatnsból mengist ekki. Afla þarf starfsleyfis fyrir vatnsveituna áður en
starfsemi hefst.

Fráveita skólps verður leidd í rotþrær af viðurkenndri gerð. Hún skal stærðarákvörðuð í samræmi
við leiðbeiningar Umhverfisstofnunar. Gerð er krafa um að fráveitumálum verði þannig háttað að
skólp verði leitt í þriggja þrepa rotþró með tilheyrandi syturlögn. Endanleg staðsetning, frágangur
og stærð rotþróar skal vera í samráði við heilbrigðiseftirlit Austurlands. Rotþró skal komið fyrir
innan lóðar. Stærð og gerð hreinsivirkis verður skv. gildandi reglugerð um fráveitur og skólp (nr.
798/1999 auk reglugerðar nr. 799/1999). Afla þarf starfsleyfis áður en starfsemi hefst.

13 ÖNNUR ALMENN ÁKVÆÐI

Lóðarhafa er skylt að fylgja ákvæðum byggingar-, brunamála og heilbrigðisreglugerðar, reglum
um aðgengi fatlaðra, svo sem við á ákvæðum veitustofnana svo og öllum almennum ákvæðum
er varða úthlutun, tímamörk og tryggingar.

Sjá nánar skilmálatöflu á deiliskipulagsuppdrætti þar er farið nánar í
sérskilmála fyrir hverja lóð.

Skýringarmynd fyrir lóðir T, V og Þ1, mkv. 1:2000

Skýringarmynd fyrir lóðir FA, FB, H, SA, SB og Þ2, mkv. 1:2000

1. Inngangur 
Umhverfismat þetta er hluti af tillögu að breytingu á aðalskipulagi Fjarðabyggðar 2007-2027 og gerð 
deiliskipulagsáætlunar fyrir Heyklif ferðaþjónustu á Kambanesi og er unnið samhliða því. 
Umhverfismatið er sett fram í samræmi við eftirfarandi kröfur laga um umhverfismat áætlana nr. 
105/2006: 

Í umhverfisskýrslu skal eftirfarandi koma fram: Í deiliskipulagi, breytingu á aðalskipulagi og 
umhverfisskýrslu er fjallað um þessi atriði á 
eftirfarandi hátt: 

Yfirlit yfir efni og helstu stefnumið 
aðalskipulagsbreytingar og deiliskipulagsins. 

Sjá kafla 1, 3 og 5 í tillögu að breytingu 
aðalskipulags. 

Sjá kafla 1, 2 og 9 í greinargerð með deiliskipulagi. 

Tengsl aðalskipulagsbreytingar og deiliskipulagsins 
við aðra áætlanagerð 

Sjá kafla 4 í tillögu að breytingu aðalskipulags. 

Sjá umfjöllun í kafla 2 í þessari umhverfisskýrslu og 
5. kafla deiliskipulagsgreinargerðar.  

Lýsing á þeim þáttum í umhverfinu sem skipta máli 
varðandi efni og landfræðilegt umfang 
aðalskipulagsbreytingar og deiliskipulagsins. 

Sjá kafla 2 í tillögu að breytingu aðalskipulags. 

Í deiliskipulagsgreinargerð er fjallað um stærð og 
afmörkun deiliskipulagssvæðis í 3. kafla. í 4. kafla er 
lýsing á landi og núverandi aðstæðum er varðar 
umhverfi og stæðhætti og í 6. og 7. kafla er fjallað 
um minjar og verndarsvæði.  

Þá er fjallað ítarlegar um gróður, fugla og fjöruvist á 
Kambanesi í skýrslu Náttúrustofu Austurlands og um 
fornleifar á deiliskipulagssvæðinu í 
Skráningarverkefni 152 og eru báðar skýrslur 
meðfylgjandi gögn með deiliskipulagstillögu.   

Umfjöllun um líklega þróun umhverfisins án 
framfylgdar aðalskipulagsbreytingar og 
deiliskipulagsins. 

Kafli 5 og 5.3 í þessari umhverfisskýrslu 

Lýsing á þeim umhverfisþáttum sem líklegt er að 
verði fyrir verulegum áhrifum af framkvæmd 
aðalskipulagsbreytingar og deiliskipulagsins. 

Í kafla 7 í deiliskipulagsgreinargerð og kafla 5 í 
þessari umhverfisskýrslu. 

Lýsing á umhverfisvandamálum sem varða 
aðalskipulagsbreytingu og deiliskipulagið, 
sérstaklega sem varða svæði sem hafa sérstakt 
náttúruverndargildi. 

Kafli 7 í deiliskipulagsgreinargerð  

Kafli 5 í þessari skýrslu. 

Upplýsingar um umhverfisverndarmarkmið sem 
stjórnvöld hafa samþykkt og varða deiliskipulagið.  

Kafli 5, 6 og 7 í deiliskipulagsgreinargerð  

Kafli 4 og 5 í þessari skýrslu. 

Umfjöllun um hvernig tekið hefur verið tillit til 
umhverfisverndarmarkmiða stjórnvalda og annarra 
umhverfissjónarmiða við aðalskipulagsbreytingu og 
gerð deiliskipulagsins. 

Kafli 5, 6 og 7 í deiliskipulagsgreinargerð,  

Kafli 4 og 5 í þessari skýrslu. 

Skilgreining, lýsing og mat á líklegum verulegum 
umhverfisáhrifum af framkvæmd 
aðalskipulagsbreytingar og deiliskipulagsins. 

Kafli 5 í þessari skýrslu. 



HEYKLIF FERÐAÞJÓNUSTA UMHVERFISSKÝRSLA 
SKJALANÚMER: 3761270-000-HRP-0001 
ÚTGÁFUNÚMER: 01 

 

Höfundaréttur © 2020 Mannvit. Allur réttur áskilinn.   2 

Í umhverfisskýrslu skal eftirfarandi koma fram: Í deiliskipulagi, breytingu á aðalskipulagi og 
umhverfisskýrslu er fjallað um þessi atriði á 
eftirfarandi hátt: 

Skilgreining, lýsing og mat á líklegum verulegum 
umhverfisáhrifum raunhæfra valkosta við 
aðalskipulagsbreytingu og deiliskipulagið. 

Kafli 5 í þessari skýrslu 

Upplýsingar um aðgerðir sem eru fyrirhugaðar til að 
koma í veg fyrir, draga úr eða vega upp á móti 
verulegum neikvæðum umhverfisáhrifum af 
framkvæmd aðalskipulagsbreytingu og 
deiliskipulagsins. 

Kafli 5.2 í þessari skýrslu 

Yfirlit yfir ástæður þess að kostirnir, sem um er að 
ræða, voru valdir. 

Kafli 5.1 og 5.3 í þessari skýrslu. 

Lýsing á því hvernig matið fór fram. Kafli 4 og 5 í þessari skýrslu 

Upplýsingar um hvernig hagað skuli vöktun vegna 
líklegra verulegra umhverfisáhrifa af framkvæmd 
deiliskipulag.  

Kafli 6 í þessari skýrslu 

Samantekt umhverfismats Kafli 8 í þessari skýrslu 

 

Fyrirhugaðar framkvæmdir á Kambanesi eru tilkynningarskyldar til ákvörðunar um matsskyldu 
samkvæmt 6. gr. og lið 12.05 í 1. viðauka í lögum um mat á umhverfisáhrifum nr. 106/2000. Samkvæmt 
lögum um umhverfismat áætlana nr. 105/2006 eru skipulagsáætlanir háðar umhverfismati, ef þær fela 
í sér stefnumörkun sem varðar landnotkun og framkvæmdir sem geta haft í för með sér 
umhverfisáhrif. Hér á eftir er fjallað um möguleg umhverfisáhrif þeirrar landnotkunar sem mörkuð er 
stefna um og er byggt á fyrirliggjandi upplýsingum. Vísað er til nákvæmari upplýsinga í tilkynningu til 
ákvörðunar um matsskyldu í samræmi við lög um mat á umhverfisáhrifum. Við mat á vægi áhrifa er 
m.a. horft til viðmiða sem sett eru fram í umhverfisskýrslu gildandi aðalskipulags og einkunn gefin í 
samræmi við nákvæmni deiliskipulagsstigs og fyrirliggjandi upplýsingar. 

2. Tengsl við aðrar áætlanir 
Kambanes fellur innan Aðalskipulags Fjarðabyggðar 2007-2027. Í aðalskipulaginu er Kambanes 
skilgreint sem landbúnaðarsvæði. Eigna-, skipulags- og umhverfisnefnd Fjarðabyggðar hefur heimilað 
að á nesinu megi byggja upp ferðaþjónustu innan landbúnaðarsvæðisins. Í ágúst 2019 samþykkti 
eigna-, skipulags- og umhverfisnefnd Fjarðabyggðar að fara í breytingar á aðalskipulagi, þannig að í 
aðalskipulagi Fjarðabyggðar verði gert ráð fyrir ferðaþjónustu á öllu Heyklifssvæðinu. 

Í maí 2019 samþykkti eigna-, skipulags- og umhverfisnefnd skipulags og matslýsingu fyrir nýtt 
deiliskipulag fyrir Heyklif á Kambanesi við sunnanverðan Stöðvarfjörð  

Eins og fram kemur í kafla 1 þá falla fyrirhugaðar framkvæmdir undir tölulið 12.05 í viðauka 1 í lögum 
um mat á umhverfisáhrifum nr. 106/2000 og eru því tilkynningaskyldar til ákvörðunar um matsskyldu 
samkvæmt lögunum.  

Samhliða deiliskipulagsgerð er unnið að breytingu á aðalskipulagi Fjarðabyggðar, sem samþykkt var í 
ágúst 2019 þannig að í aðalskipulagi Fjarðabyggðar verði gert ráð fyrir ferðaþjónustu á öllu 
Heyklifssvæðinu, og matsskyldutilkynningu til Skipulagsstofnunar. 

3. Grunnástand – Umhverfi og staðhættir 
Í 4. kafla deiliskipulagsgreinargerðar er lýsing á landi og núverandi aðstæðum skipulagssvæðisins á 
Kambanesi. Um er að ræða gamla bújörð þar sem búskapur hefur lagst af. Nesið er fremur hrjóstrugt 
en gróðurfar nokkuð fjölbreytilegt. Víða er talsverður votlendisgróður. Lífríki svæðisins einkennist af 
nálægð við sjóinn. Fuglalíf er mest við ströndina og þá á varptíma á vorin. 

Í 6. kafla deiliskipulagsgreinargerðar er fjallað um minjar og verndarsvæði. Samkvæmt fyrirliggjandi 
fornleifaskráningu eru 51 fornleif skráð á skipulagssvæðinu. Kambanesviti var reistur árið 1922 og er 
því umsagnarskyldur sbr. lög um menningarminjar nr. 80/2012 en ekki er gert ráð fyrir framkvæmdum 
við vitann. 

Í 7. kafla deiliskipulagsgreinargerðar er greint frá svæðum sem verndarkvaðir hvíla á samkvæmt 61. gr. 
laga nr. 60/2013 um náttúrvernd. Í 11 kafla greinargerðarinnar er fjallað um veitur, lagnir og 
spennistöðvar.  

4. Vinnulag 
Skipulags og byggingafulltrúi Fjarðabyggðar ásamt teymi frá Arkís og Mannviti unnu umhverfismat 
samhliða stefnumótun. Samráð hefur verið haft við ýmsa aðila vegna fyrirhugaðra framkvæmda. Síðla 
árs 2017 voru fyrirhuguð áform um uppbyggingu ferðaþjónustu á Kambanesi kynnt sveitarfélaginu 
Fjarðabyggð. 

Samráð var haft við Skipulagsstofnun um umfang og áherslur umhverfismats í samræmi við lög um 
umhverfismat áætlana, 2. mgr. 6.gr laganna. 

Gerð var grein fyrir umfangi og aðferð við mat á umhverfisáhrifum aðalskipulagsbreytingar og 
deiliskipulagsins í skipulags- og matslýsingu verkefnisins.  Skipulags- og byggingafulltrúi Fjarðabyggðar 
óskaði umsagnar um hana.  Umsagnir um mats- og skipulagslýsingu bárust frá Skipulagsstofnun, 
Umhverfisstofnun, Veðurstofu Íslands, Vegagerðinni, Heilbrigðiseftirliti Austurlands og Minjastofnun 
Íslands.   

Skipulags- og matslýsing var samþykkt í bæjarstjórn 14.11.2019. Lýsingin var send Skipulagsstofnun og 
öðrum umsagnaraðilum til kynningar og samráðs. 

Tillaga að breytingu á aðalskipulagi og tillaga að nýju deiliskipulagi, ásamt umhverfisskýrslu voru 
kynntar samhliða á vinnslustigi í desember 2019 með fresti til 3. janúar til að koma með athugasemdir 
og ábendingar. Engar efnislegar athugasemdir bárust. 

Skipulagssvæðið hefur verið kortlagt með því að gera nákvæmt þrívíddarlíkan út frá loftmyndum og 
LIDAR mælingum.  

Leitað var til fagaðila varðandi úttekt á náttúrufari og fornminjum.  Varðandi úttektir á gróðurfari og 
dýralífi var leitað til Náttúrustofu Austurlands.  Fornleifafræðingur skráði fornleifar. Í framhaldi af 
umsögn Umhverfisstofnar og niðurstöðum náttúrufarsrannsókna var haldinn fundur með 
Umhverfisstofnun.   

Tafla 4.1. Viðmið sem horft var til við umhverfismat deiliskipulagsins og tillögu að aðalskipulagsbreytingu. 

 
Aðalskipulag 
Fjarðabyggðar 
2007-2027 

 
Stefna um veðurfar í kafla 3.1.1  

Kafli 3.2.1 Stefna – landslag og náttúrufar.  

Kafli 5.4.1 Stefna - Landbúnaður.  

Kafli 5.6.1 Stefna – verslun og þjónusta.  

Skipulagsákvæði í kafla 6. um fráveitu, förgun úrgangs og vatnsveitu.  

Kafli 8.1.1 Stefna - byggðamynstur og búsetulandslag í dreifbýli. 

Lög nr. 60/2013 
um náttúruvernd 

69. gr. - Við hönnun mannvirkja skal þess gætt að þau falli sem best að svipmóti lands. 
61.gr. - Sérstök vernd tiltekinna vistkerfa og jarðminja (kortaþekja 
Náttúrufræðistofnunar). 
33.gr. - Náttúruminjaskrá. 

Lög um 
hollustuhætti og 
mengunarvarnir 

Markmið þessara laga er að búa landsmönnum heilnæm lífsskilyrði og vernda þau gildi 
sem felast í heilnæmu og ómenguðu umhverfi. 

Lög um 
menningarminjar 
nr. 80/2012 

Markmið: Að tryggja eftir föngum varðveislu menningarsögulegra minja í eigin umhverfi, 
auðvelda aðgang og kynni þjóðarinnar af menningarsögulegum minjum landsins. 

M.a. 3.gr. um að ekki megi spilla fornleifum nema með leyfi Minjastofnunar. 

 

5. Mat á umhverfisáhrifum 

Tafla 5.1.  Umhverfisþættir til skoðunar, viðmið og viðfangsefni.  

Umhverfisþættir Stefnuskjöl til viðmiðunar Megin matsspurningar við mat á 
áhrifum á umhverfisþátt 

Landslag og ásýnd Núgildandi aðalskipulag Farðabyggðar 2007-2027:  

- Kafli 3.1.1 Stefna um veðurfar. Við skipulag byggðar skal taka tillit til veðurfars, svo sem með því að huga að 
afstöðu sólar og skapa skjól fyrir ríkjandi vindáttum.  

Kafli 3.2.1 Stefna – landslag og náttúrufar. Öll þróun byggðar og landnýting, í og utan þéttbýlis, skal taka mið af 
landslagi og náttúrulegri ásýnd einstakra svæða. Sérstaklega skal gæta að svæðum sem njóta verndar skv. lögum 
um um náttúruvernd við deiliskipulagsgerð og undirbúning framkvæmda utan þéttbýlis. Jafnframt skal miðað að 
endurheimt votlendis, þar sem því verður við komið. 

69.gr. laga nr. 60/2013 um náttúruvernd:  

-Við hönnun mannvirkja skal þess gætt að þau falli sem best að svipmóti lands.  
-Hverjar verða breytingar á einkennum 
umhverfisþáttar.  

-Umfang áhrifa (lands-, svæðis- eða 
heimsvísu) 

-Áhrif á verndargildi umhverfisþáttar 

-Samræmi við stefnumörkun 

-Tímalengd áhrifa og afturkræfni. 

Náttúrufar 61.gr. laga nr. 60/2013 um náttúruvernd:  

-Sérstök vernd tiltekinna vistkerfa og jarðminja (kortaþekja Náttúrufræðistofnunar).  

-Votlendi sem eru stærri en 20.000 m2 eru vistgerðir sem njóta sérstakrar verndar. 

33.gr. laga nr. 60/2013 um náttúruvernd:  

-Náttúruminjaskrá. 

Lög nr. 64/1994um vernd, friðun og veiðar á villtum fuglum og villtum spendýrum. 

Náttúrufræðistofnun Íslands,  

-Válisti plantna. 

-Válisti fugla 

Vatnafar Núgildandi aðalskipulag:  

- kafli 3.2.1 Stefna – landslag og náttúrufar. Sérstaklega skal gæta að svæðum sem njóta verndar skv. lögum um um 
náttúruvernd við deiliskipulagsgerð og undirbúning framkvæmda utan þéttbýlis. Jafnframt skal miðað að 
endurheimt votlendis, þar sem því verður við komið. 

-  6. kafli Skipulagsákvæði í um fráveitu, förgun úrgangs og vatnsveitu. 

Umhverfisþættir Stefnuskjöl til viðmiðunar Megin matsspurningar við mat á 
áhrifum á umhverfisþátt 

61.gr. laga nr. 60/2013 um náttúruvernd:  

-Sérstök vernd tiltekinna vistkerfa og jarðminja (kortaþekja Náttúrufræðistofnunar)  

Lög nr. 36/2011 um stjórn vatnamála 

Lög nr. 7/1998 um hollustuhætti og mengunarvarnir 

Fornminjar Lög nr. 80/2012 um menningarminjar: 

- Markmið: Að tryggja eftir föngum varðveislu menningarsögulegra minja í eigin umhverfi, auðvelda aðgang og kynni 
þjóðarinnar af menningarsögulegum minjum landsins. 

- 3.gr. um að ekki megi spilla fornleifum nema með leyfi Minjastofnunar.  

Samfélag Núgildandi aðalskipulag:  

- Kafli 5.6.1 Stefna – verslun og þjónusta. Unnið verði að eflingu þjónustugreina í Fjarðabyggð, einkum tengdum 
fræðslustarfsemi, heilbrigðisþjónustu og ferðaþjónustu.  

Unnið verði að eflingu ferðaþjónustu í Fjarðabyggð, varðandi gistimöguleika, veitingar og afþreyingu tengda náttúru 
og menningu. Grundvöllur ferðaþjónustunnar verði styrktur með því að varðveita gæði náttúru og 
menningarlandslags. 

-Kafli 6 um stefnu um Dreifbýli-sveitirnar. Fjallað um landbúnað, íbúðarsvæði, skógrækt, verndarsvæði og 
frístundabyggð.   
-Kafli 7 um ferðaþjónustu. Fjallað er um segla og uppbyggingu ferðaþjónustu í sveitum.  
 

Heilsa og öryggi Núgildandi aðalskipulag:  

-Kafli 3.3 Stefna - náttúruvá. Skipulag byggðar skal taka mið af þekktri hættu á ofanflóðum. Við deiliskipulagsgerð 
og undirbúning framkvæmda utan þéttbýlis skal gætt að því hvort hætta er á ofanflóðum. 

Lög nr. 7/1998 um hollustuhætti og mengunarvarnir 

- Markmið þessara laga er að búa landsmönnum heilnæm lífsskilyrði og vernda þau gildi sem felast í heilnæmu og 
ómenguðu umhverfi. 

Reglugerð um neysluvatn nr. 536/2001 



HEYKLIF FERÐAÞJÓNUSTA UMHVERFISSKÝRSLA 
SKJALANÚMER: 3761270-000-HRP-0001 
ÚTGÁFUNÚMER: 01 

 

Höfundaréttur © 2020 Mannvit. Allur réttur áskilinn.   7 

Umhverfisþættir Stefnuskjöl til viðmiðunar Megin matsspurningar við mat á 
áhrifum á umhverfisþátt 

Reglugerð um fráveitur og skólp nr. 798/1999 

Landnotkun og 
takmarkanir 

Núgildandi aðalskipulag:  

-Kafli 3.2.1 Stefna – landslag og náttúrufar. Öll þróun byggðar og landnýting, í og utan þéttbýlis, skal taka mið af 
landslagi og náttúrulegri ásýnd einstakra svæða. Sérstaklega skal gæta að svæðum sem njóta verndar skv. lögum 
um um náttúruvernd við deiliskipulagsgerð og undirbúning framkvæmda utan þéttbýlis.  

-Kafli 3.3 Stefna - náttúruvá. Við deiliskipulagsgerð og undirbúning framkvæmda utan þéttbýlis skal gætt að því 
hvort hætta er á ofanflóðum.  

- Kafli 5.4.1 Stefna - Landbúnaður. Öll mannvirkjagerð og skógrækt á landbúnaðarsvæðum taki tillit til 
búsetulandslags og náttúru- og menningarminja eins og kostur er og forðast verði að skerða berjalönd, votlendi og 
mikilvæg sjónarhorn til kennileita eða fjalla. 

- Kafli 8.1.1 Stefna - byggðamynstur og búsetulandslag í dreifbýli. Allar framkvæmdir í dreifbýli miðist við að virða 
búsetulandslag og vernda, eftir því sem kostur er, ásýnd til mikilvægra kennileita og landslagsþátta, svo sem fjalla, 
sjávar, gilja, lækja, fossa, votlendis og birkikjarrs. 

61.gr. laga nr. 60/2013 um náttúruvernd:  

-Sérstök vernd tiltekinna vistkerfa og jarðminja (kortaþekja Náttúrufræðistofnunar). 

33.gr. laga nr. 60/2013 um náttúruvernd:  

-Náttúruminjaskrá. 

5.1 Valkostir 

Eftirfarandi er umfjöllun um mat á umhverfisáhrifum raunhæfra valkosta sem skoðaðir hafa verið og 
mat á umhverfisáhrifum aðalskipulagbreytingar og deiliskipulagsáætlunarinnar. Samsetning valkosta 
1 og 2 er þannig tilkomin að þeir voru skilgreindir í deiliskipulagsvinnunni.  Valkostur 1 gerir ráð fyrir 
minna umfangi, s.s. fjölda byggðra fermetra af húsnæði, færri hús og minni vegagerð.  Valkostur 2 er 
aftur dreifðari um nesið, með meiri vegagerð og fleiri byggingum.  Skipulagssvæðið í dag býður upp á 
að byggt sé þéttar að núverandi vegi (valkostur 1) og því ekki þörf á að dreifa byggð um nesið (valkostur 
2). Hér á eftir er samanburður á þeim kostum sem skoðaðir hafa verið varðandi fyrirhugaða 
uppbyggingu á ferðaþjónustu á Kambanesi. Þar er um eftirfarandi að ræða: 

Valkostur 1: Fyrirhuguð áform um endurskoðaða tillögu að uppbyggingu ferðaþjónustu á Kambanesi 
sem kynnt er sem valkostur 1 má sjá á mynd 5.1.  

Valkostur 2: Uppbygging á Kambanesi samkvæmt fyrri tillögu sem er kynnt sem valkostur 2 má sjá á 
mynd 5.2 

Valkostur 3: Núllkostur eða óbreytt ástand.  

Varðandi breytingu á aðalskipulagi Fjarðabyggðar er aðeins um tvo valkosti að ræða er varðar 
staðarval fyrir fyrirhugað uppbyggingu þ.e. valkost 1, að byggja upp ferðaþjónustu á Heyklifi á 
Kambanesi, eða núllkost óbreytt ástand.  

Samanburður valkosta er settur fram í töflu 5.2. 

Mynd 5.1.  Mynd frá 8.10 2019, frá DP Architecture.  Endurskoðuð tillaga að uppbyggingu á Kambanesi sem kynnt er sem valkostur 1. Á myndina eru settar niðurstöður 
rannsókna á náttúrufari og fornminjum. 



HEYKLIF FERÐAÞJÓNUSTA UMHVERFISSKÝRSLA 
SKJALANÚMER: 3761270-000-HRP-0001 
ÚTGÁFUNÚMER: 01 

 

Höfundaréttur © 2020 Mannvit. Allur réttur áskilinn.   10 

 

Mynd 5.2.  Mynd frá júlí 2019, frá Arkís byggð á tillögu DP Architecture og rannsóknum á náttúrufari og fornminjum.  Tillaga að uppbyggingu ferðaþjónustu á Kambanesi.  
Svokallað Masterplan phase 2.  Tillaga sem kynnt er sem valkostur 2. 

Tafla 5.2. Samanburður valkosta 1 og 2 auk núllkost við uppbyggingu ferðaþjónustu á Kambanesi - yfirlit 

Umhverfisþættir Valkostur 1–Kambanes uppbygging ferðaþjónustu Valkostur 2 – Kambanes uppbygging ferðaþjónustu Valkostur 3-Núll kostur 

 

 

 

Landslag og ásýnd 

 

Neikvæð áhrif:  

Breyting verður á einkennum umhverfisþáttar með 
uppbyggingu á Kambanesi.  

Áhrif eru staðbundin og ná til nokkurs fjölda fólks.  

Haganleg uppbygging þar sem tekið er tillit til landslags 
og umhverfis. 

Við hönnun mannvirkja er tekið mið af landslagi og þess 
gætt að þau falli sem best að svipmóti lands.   

Áhrif eru til langs tíma en þó afturkræf að mestu með 
tilliti til þessa umhverfisþáttar.   

Neikvæð áhrif:  

Breyting verður á einkennum umhverfisþáttar með 
uppbyggingu á Kambanesi.  

Áhrif eru staðbundin og ná til nokkurs fjölda fólks.   

Haganleg uppbygging þar sem tekið er tillit til landslags og 
umhverfis. Umfang mannvirkja, s.s. vega og bygginga er 
meira en í valkosti 1 og skera þau sig nokkuð úr í landslagi 
og umhverfi. 

Við hönnun mannvirkja er tekið mið af landslagi og þess 
gætt að þau falli sem best að svipmóti lands.  

Áhrif eru til langs tíma en þó afturkræf að mestu með tilliti 
til þessa umhverfisþáttar.  

Óveruleg áhrif: 

Engar breytingar á einkennum 
umhverfisþáttar né umfangi áhrifa.  

 

 

 

 

Náttúrufar 

 

Óveruleg neikvæð áhrif:  

Breyting verður á einkennum umhverfisþáttar með 
uppbyggingu.  

Áhrif eru staðbundin.  

Lítil eða engin skerðing á gróðri eða tegundum með 
verndargildi. 

Lítil áhrif á fugla og fjörur. 

Mannvirki utan verndarsvæða, þ.m.t. votlendis. 

Áhrif eru til langs tíma en þó afturkræf að mestu með 
tilliti til þessa umhverfisþáttar.   

Neikvæð áhrif:  

Breyting verður á einkennum umhverfisþáttar með 
uppbyggingu.  

Áhrif eru staðbundin.  

Skerðing á gróðri eða tegundum með verndargildi. 

Neikvæð áhrif á fugla en óveruleg áhrif á fjörur. 

Umfang mannvirkja, s.s. vega og bygginga er meira en í 
valkosti 1 og hefur áhrif á þrjú votlendissvæði sem eru 
stærri en 2 ha. 

Áhrif eru til langs tíma en þó afturkræf að hluta með tilliti til 
þessa umhverfisþáttar.   

Óveruleg áhrif: 

Engar breytingar á einkennum 
umhverfisþáttar né umfangi áhrifa. 

 

 

Óveruleg neikvæð áhrif:  

Óveruleg breyting á einkennum umhverfisþáttar.  

Neikvæð áhrif:  

Óveruleg breyting á einkennum umhverfisþáttar.  

Óveruleg áhrif: 

Engar breytingar á einkennum 
umhverfisþáttar né umfangi áhrifa 

Umhverfisþættir Valkostur 1–Kambanes uppbygging ferðaþjónustu Valkostur 2 – Kambanes uppbygging ferðaþjónustu Valkostur 3-Núll kostur 

 

Vatnafar 

Fráveita hönnuð þannig að ekki verður mengun vatns 
eða sjávar. 

Vatnstaka verður úr brunni í landi Hvalsness, utan 
deiliskipulagssvæðis.  

Hugsanlega verður farið í borholurannsóknir til að leita 
jarðhita og neysluvatns sem nýtist verkefninu. 

Mannvirki utan verndarsvæða og hafa ekki áhrif á 
votlendi. 

Áhrif eru til langs tíma en afturkræf með tilliti til þessa 
umhverfisþáttar.   

Fráveita hönnuð þannig að ekki verður mengun vatns eða 
sjávar.  

Vatnstaka verður úr brunni í landi Hvalsness, utan 
deiliskipulagssvæðis.  

Mannvirki hafa áhrif á þrjú votlendissvæði sem eru stærri 
en 2 ha. 

Áhrif eru til langs tíma en afturkræf með tilliti til þessa 
umhverfisþáttar.    

 

Fornminjar 

Óveruleg áhrif:  

Engar breytingar á einkennum umhverfisþáttar né 
umfangi áhrifa. Framkvæmdir utan minjasvæða.   

Óveruleg neikvæð áhrif:  

Óverulegar breytingar á einkennum umhverfisþáttar og 
umfangi áhrifa. Framkvæmdir í nánd við minjasvæði.   

Óveruleg áhrif: 

Engar breytingar á einkennum 
umhverfisþáttar né umfangi áhrifa. 

 

 

 

 

Samfélag 

 

Jákvæð áhrif:  

Breyting á einkennum umhverfisþáttar. Auknar tekjur 
sveitarfélagsins, efling atvinnulífs og ferðaþjónustu.  

Jákvæð áhrif á svæðisvísu. 

Ekki gert ráð fyrir uppbyggingu í núgildandi skipulagi en 
horft til breytinga. Svæði innan seguls ferðaþjónustu.  

Áhrif eru til langs tíma en afturkræf með tilliti til þessa 
umhverfisþáttar.   

Jákvæð áhrif:  

Breyting á einkennum umhverfisþáttar. Auknar tekjur 
sveitarfélagsins, efling atvinnulífs og ferðaþjónustu.  

Jákvæð áhrif á svæðisvísu. 

Ekki gert ráð fyrir uppbyggingu í núgildandi skipulagi en 
horft til breytinga. Svæði innan seguls ferðaþjónustu.  

Áhrif eru til langs tíma en afturkræf með tilliti til þessa 
umhverfisþáttar. 

Neikvæð áhrif: 

Engar breytingar á einkennum 
umhverfisþáttar né umfangi áhrifa. 
Þar með engin uppbygging og tekjur 
til sveitarfélags né enn frekari efling 
ferðaþjónustu á svæðinu.  

 

Heilsa og öryggi 

Óveruleg neikvæð áhrif:  

Engar breytingar á einkennum umhverfisþáttar né 
umfangi áhrifa. Framkvæmdir að nær allar utan 
hættusvæða vegna náttúruvár.  

Hluti bygginga í námunda við möguleg hættusvæði 
vegna snjóflóðahættu í hlíðum Kambahnútu.   

Óveruleg neikvæð áhrif:  

Engar breytingar á einkennum umhverfisþáttar né umfangi 
áhrifa. Framkvæmdir að nær allar utan hættusvæða vegna 
náttúruvár. 

Hluti bygginga í námunda við möguleg hættusvæði vegna 
snjóflóðahættu í hlíðum Kambahnútu. 

Óveruleg áhrif: 

Engar breytingar á einkennum 
umhverfisþáttar né umfangi áhrifa. 

Umhverfisþættir Valkostur 1–Kambanes uppbygging ferðaþjónustu Valkostur 2 – Kambanes uppbygging ferðaþjónustu Valkostur 3-Núll kostur 

 

Landnotkun og 
takmarkanir 

Óveruleg áhrif:  

Engar breytingar á einkennum umhverfisþáttar né 
umfangi áhrifa. Framkvæmdir utan verndarsvæða sem 
takmarka landnotkun.   

Óveruleg neikvæð áhrif:  

Framkvæmdir á verndarsvæðum vegna skerðingar á 
votlendi sem nýtur verndar. Hefur áhrif á landslags og 
náttúrulega ásýnd vegna umfangs og staðsetningar 
mannvirkja.  

Óveruleg áhrif: 

Engar breytingar á einkennum 
umhverfisþáttar né umfangi áhrifa. 

5.2 Mótvægisaðgerðir 

Til að draga úr neikvæðum áhrifum á umhverfið og verndargildi svæðisins verður ráðist í 
mótvægisaðgerðir. Almennt verður lögð áhersla á vistvænar lausnir, við skipulag og byggingar þannig 
að byggðin hafi sem minnst áhrif á núverandi umhverfi s.s. varðandi fráveitu verði miðað við blágrænar 
ofanvatnslausnir. Með því að vanda frágang og takmarka rask má halda neikvæðum áhrifum í lágmarki. 
Þá er auðvelt er að endurheimta votlendi með því að moka í skurði á túnum á Kambanesi og halda í 
tegundafjölbreytileika gróðurs með því að hamla útbreiðslu lúpínu. Metið verður hvort snjóflóðahætta 
er fyrir hendi á byggingreitum í hlíðum Kambahnútu og þeim hliðrað ef ástæða þykir til að forðast 
hættuna.   

5.3 Niðurstaða umhverfismats 

Í töflu 5.2 er greint frá niðurstöðu umhverfismats aðalskipulagsbreytingar og deiliskipulags-
áætlunarinnar og samanburði valkosta. Áætlun um uppbygging ferðaþjónustu á Kambanesi eins og 
lýst er í aðalskipulagsbreytingu og deiliskipulagstillögu getur haft í för með sér nokkur umhverfisáhrif 
á svæðinu, einkum á gróðurfar, dýralíf og ásýnd.  Dregið verður úr umhverfisáhrifum framkvæmdanna 
eins og kostur er þannig að áhrif á náttúrufar, landslag og ásýnd verði sem minnst. Neikvæð áhrif á 
þessa þætti og aðra má gera ráð fyrir að séu mest á framkvæmdatíma.   

Líklegt er að uppbygging á Kambanesi eins og lýst er í deiliskipulagstillögu hafi jákvæð áhrif á atvinnulíf 
og efnahag svæðisins. Uppbyggingin er líkleg til að renna styrkari stoðum undir uppbyggingu 
ferðaþjónustu og annarrar þjónustu á svæðinu.  Gera má ráð fyrir fjölgun starfa í næsta nágrenni.  
Nokkur munur er talinn á umhverfisáhrifum valkosta 1 og 2 í deiliskipulagstillögu.  Valkostur 2 sem 
upphaflega var lagt upp með hefur neikvæð áhrif á umhverfisþættina landslag og ásýnd og náttúrufar, 
þar sem farið er víða inn á óraskað svæði sem njóta sérstakrar verndar. Valkostur 2 hefur neikvæð 
áhrif á mikilvæg verndarsvæði, með umfangsmikilli vegagerð, auk staðsetningar og fjölda húsa. 
Valkostur 1 var útfærður þegar þetta var ljóst eftir úttekt á gróðurfari og fuglalífi.  Valkostur 1 er settur 
fram með þrengri skilmála þar sem mannvirki eru staðsett utan svæða með hátt verndargildi og 
deiliskipulagssvæðið ekki skorið í sundur með nýjum vegum. Áhrif valkosts 1 verða neikvæð á landslag 
en óveruleg á náttúrufar.  Valkostur 1 hefur minni áhrif á landslag en valkostur 2, vegna minna 
umfangs, og þess að mannvirki verða minna dreifð um nesið og á þegar röskuðum svæðum.    

Fyrir valkost 1 eru mannvirki staðsett þar sem ekki eru forgangsvistgerðir og votlendi. Valkostur 1 hefur 
óveruleg neikvæð áhrif á gróður og vistgerðir.  Valkostur 2 hefur neikvæð áhrif á gróður og vistgerðir, 
þar sem þrjú votlendissvæði stærri en 2 ha, sem njóta sérstakrar verndar, raskast vegna mannvirkja.    

Valkostur 2 hefur neikvæð áhrif á fuglalíf og varp en valkostur 1 óveruleg neikvæð áhrif, þar sem hann 
verður umfangsminni jafnt á framkvæmda- og rekstrartíma.   

Valkostur 1 hefur óveruleg neikvæð áhrif á vatnafar en valkostur 2 hefur neikvæð áhrif vatnafar m.a. 
vegna skerðingar á votlendi.  

Varðandi menningarminjar hefur valkostur 2 óveruleg neikvæð áhrif á minjar.  Valkostur 1 hefur 
óveruleg áhrif á menningarminjar.  

Báðir kostirnir bjóða upp á mikla uppbyggingu ferðaþjónustu, og eru taldir hafa jákvæð áhrif á 
samfélag. Þeir eru báðir taldir hafa óveruleg áhrif á heilsu og öryggi.  

Valkostur 1 hefur óveruleg áhrif á landnotkun og takmarkanir, en valkostur 2 hefur óveruleg neikvæð 
áhrif á landnotkun. 

Settir eru fram þrír valkostir til samanburðar í deiliskipulagstillögu.  Með því að nýta niðurstöður 
úttekta á gróðurfari, fuglalífi, fornminjum og samráð við umsagnaraðila er hægt að taka upplýsta 
ákvörðun um staðsetningar og umfang mannvirkja þar sem tekið er tillit til umhverfissjónarmiða. 

Niðurstaða valkostagreiningar er sú að núll kostur er ekki samræmi við stefnu landeiganda á 
Kambanesi um uppbyggingu ferðaþjónustu. Verði ekki byggð upp ferðaþjónusta á Kambanesi þá er 
óbreytt ástand hvað varðar áhrif á umhverfisþætti. 

Út frá umhverfissjónarmiðum er valið að ráðast í deiliskipulag á valkosti 1.  Umhverfisáhrif af valkosti 
2 eru talin umtalsvert meiri. Þó umfang valkosts 1 sé minna en valkosts 2 þá er það metið svo að um 
sé að ræða rekstrarhæfa einingu. Valkostur 1 er mun hagkvæmari í framkvæmd.  Niðurstaða 
umhverfismats er að valkostur 1 sé mun betri en valkostur 2.  Valkostur 1 tekur tillit til gróðurvistgerða 
með hátt verndargildi og fuglalífs og hefur óveruleg neikvæð áhrif á náttúrufar, á meðan valkostur 2 
hefur neikvæð áhrif á náttúrufar. 

Niðurstaðan er því að tillaga að deiliskipulagi fyrir uppbygginu ferðaþjónustu á Heyklifi á Kambanesi 
fjallar um valkost 1 sem er sá kostur sem varð fyrir valinu. 

6. Vöktun 
Ýmis vöktun mun eiga sér stað verði af uppbyggingu á deiliskipulagsreitnum.  

Starfsemi ferðaþjónustu á Heyklifi á Kambanesi er starfsleyfisskyld og verða þar sett fram skilyrði um 
vöktun áhrifa af starfseminni sem er á ábyrgð fyrirtækisins. Eftirlit með atvinnurekstri sem er 
starfsleyfisskyldur vegna hættu á mengun er á hendi Heilbrigðiseftirlits Austurlands. 

Það er mat sveitarstjórnar að ekki sé þörf á sérstakri vöktun vegna deiliskipulagsins umfram þá vöktun 
sem ákvæði verða um við leyfisveitingar vegna framkvæmda og reksturs sem verður tilkomin vegna 
skipulagsins.  

7. Leyfi 
Framkvæmdin er háð eftirfarandi leyfum: 

• Byggingaleyfi sveitarfélagsins Fjarðabyggðar skv. lögum nr. 160/2010 um mannvirki. 

• Framkvæmdaleyfi sveitarfélagsins Fjarðabyggðar skv. reglugerð nr. 772/2012 um 
framkvæmdaleyfi. 

• Starfsleyfi frá Heilbrigðiseftirliti Austurlands skv. lögum nr. 7/1998 um hollustuhætti og 
mengunarvarnir. 

• Rekstrarleyfi sýslumanns skv. lögum nr. 85/2007 um veitinga og gististaði. 

8. Samantekt umhverfismats 
Aðalskipulagsbreyting og gerð deiliskipulagsáætlunar fyrir Heyklif ferðaþjónustu á Kambanesi fellur 
undir lög um umhverfismat áætlana, þar sem fyrirhugaðar framkvæmdir eru tilkynningarskyldar til 
ákvörðunar um matsskyldu samkvæmt 6. gr. og lið 12.05 í 1. viðauka í lögum um mat á 
umhverfisáhrifum nr. 106/2000. Unnið er samhliða að aðalskipulagbreytingu, þannig að í aðalskipulagi 
Fjarðabyggðar verði gert ráð fyrir ferðaþjónustu á öllu Heyklifssvæðinu, deiliskipulagsgerð og 
matsskyldutilkynningu til Skipulagsstofnunar, vegna fyrirhugaðrar uppbyggingar.   

Áætlun um uppbyggingu ferðaþjónustu á Kambanesi getur haft í för með sér nokkur umhverfisáhrif á 
svæðinu, einkum á náttúrufar, landslag og ásýnd. Dregið verður úr umhverfisáhrifum framkvæmdanna 
eins og kostur er.  

Þrír raunhæfir valkostir voru skoðaðir við umhverfismat deiliskipulagsáætlunarinnar. Valkostir 1 og 2 
og núllkostur eða óbreytt ástand. Valkostur 1 gerir ráð fyrir minna umfangi en valkostur 2. Varðandi 

breytingu á aðalskipulagi Fjarðabyggðar er aðeins um tvo valkosti að ræða valkost 1, uppbygging 
ferðaþjónustu á Heyklifi eða núllkost. Báðir bjóða valkostir 1 og 2 upp á mikla uppbyggingu 
ferðaþjónustu, og eru taldir hafa jákvæð áhrif á samfélag, atvinnulíf og efnahag svæðisins. Valkostur 
2 hefur, vegna staðsetningar og umfangs mannvirkja, neikvæðari áhrif á umhverfisþættina landslag og 
ásýnd og náttúrufar, en valkostur 1, þar sem farið er inn á svæði sem njóta sérstakrar verndar. 
Samkvæmt valkosti 1 eru mannvirki minni umfangs og staðsett utan svæða með hátt verndargildi hvað 
varðar minjar og náttúruvernd. Áhrif valkosts 1 verða neikvæð á landslag en óveruleg á náttúrufar. 
Valkostur 1 hefur óveruleg neikvæð áhrif á gróður og vistgerðir en valkostur 2 hefur neikvæð áhrif á 
gróður og vistgerðir, þar sem þrjú votlendissvæði stærri en 2 ha raskast. Valkostur 2 hefur neikvæð 
áhrif á fuglalíf og varp en valkostur 1 óveruleg neikvæð áhrif.  Bæði valkostur 1 og 2 geta haft einhver 
neikvæð áhrif vatnafar og báðir eru taldir hafa óveruleg áhrif á minjar.  

Í tillögu á deiliskipulagi eru settir eru fram þrír valkostir til samanburðar.  Niðurstöður úttekta á 
gróðurfari, fuglalífi, fornminjum og samráð við umsagnaraðila gerir kleift að taka upplýsta ákvörðun 
um staðsetningu og umfang mannvirkja, þar sem tekið er tillit til umhverfissjónarmiða. Niðurstaða 
valkostagreiningar er sú að núll kostur er ekki samræmi við stefnu landeiganda á Kambanesi um 
uppbyggingu ferðaþjónustu. Verði ekki af uppbyggingu þá er óbreytt ástand hvað varðar áhrif á 
umhverfisþætti.  

Út frá umhverfissjónarmiðum er valið að ráðast í aðalskipulagsbreytingu og deiliskipulag á valkosti 1, 
þar sem umhverfisáhrif af þeim kosti eru talin mun minni en af valkosti 2. Auk þess sem valkostur 1 er 
hagkvæmari í framkvæmd.  Valkostur 1 tekur tillit til gróðurvistgerða með hátt verndargildi og fuglalífs 
og hefur óveruleg neikvæð áhrif á náttúrufar, á meðan valkostur 2 hefur neikvæð áhrif á náttúrufar.  

Ekki er gert ráð fyrir vöktun vegna deiliskipulagsins umfram þá vöktun sem ákvæði verða um við 
leyfisveitingar vegna framkvæmda og reksturs sem verður tilkomin vegna skipulagsins. 

Auglýsing um skipulag í Fjarðabyggð

Auglýsing á tillögu að breytingu á aðalskipulagi Fjarðabyggðar 2007-2027, Heyklif, ferðaþjónusta ásamt deiliskipulagi
Heyklifs og umhverfisskýrslu.
Lagt er til að landnotkun landbúnaðarsvæðisins við Heyklif á Kambanesi við sunnanverðan Stöðvarfjörð verði breytt þannig
að gert verði ráð fyrir uppbyggingu ferðaþjónustu á svæðinu. Samhliða er auglýst tillaga að deiliskipulagi Heyklifs þar sem
gert er ráð fyrir mannvirkjagerð tengdri ferðaþjónustu ásamt umhverfisskýrslu.
Tillögurnar ásamt umhverfisskýrslu verða til sýnis á skrifstofu Fjarðabyggðar að Hafnargötu 2 á Reyðarfirði frá og með 2.
apríl 2020 til  og með 14. maí 2020.
Tillögurnar eru einnig aðgengilegar á heimasíðu Fjarðabyggðar www.fjardabyggd.is.
Skila skal skriflegum athugasemdum til umhverfis- og skipulagssviðs á bæjarskrifstofu Fjarðabyggðar, Hafnargötu 2, 730
Fjarðabyggð.
Nánari upplýsingar veitir sviðsstjóri umhverfis- og skipulagssviðs í síma 470-9000 eða á netfangið
skipulagsfulltrui@fjardabyggd.is.

Fjarðabyggð.

